
ዝሑል ኩነታት ኣየር ጥዕናዶ ዝሑል ኩነታት ኣየር ጥዕናዶ 
ሕማም. . .?ሕማም. . .?

ቻይናውያን ጉጅለ ሓካይም፡ ቻይናውያን ጉጅለ ሓካይም፡ 
ርብዒ ዘመን ኣብ ኤርትራ!ርብዒ ዘመን ኣብ ኤርትራ!

ዕብየት ትምህርቲ ጽሙማን - ዕብየት ትምህርቲ ጽሙማን - 
ኣካል ሃገራዊ . . .ኣካል ሃገራዊ . . . “ሜዳ፡ “ሜዳ፡ 

ኣለም-ኣለም-
በቃኝ፡ በቃኝ፡ 
ሜዳ”ሜዳ”

ኤርትራ፡ ኣብ ኣህጉራዊ ዋዕላ ስነ-ሂወታዊ ብዙሕነት ተሳቲፋኤርትራ፡ ካብ 7 ክሳብ 19 ታሕሳስ ኣብ 
ሞንትሪያል - ካናዳ ኣብ ዝተቓንዐ መበል 
15 ኣህጉራዊ ዋዕላ ስነ-ሂወታዊ ብዙሕነት 
ተሳቲፋ።
ኣብ’ዚ “ኤኮሎጂካዊ ስልጣነ፡ ህንጸት ናይ 

ሓባር መጻኢ ንኹሎም ፍጡራት” ብዝብል 
ቴማ ዝተቓንዐን ወከልቲ 192 ሃገራትን 
ውድባትን ዝተሳተፍዎን ዋዕላ ሕቡራት 
ሃገራት፡ ኣብ ሚኒስትሪ መሬት ማይን ኣከባብን 
ዳይረክተር ጨንፈር ስነ-ሂወታዊ ብዙሕነት 
ኣቶ እስቲፋኖስ በይንን ሓላፊ ቈንስላዊ ጉዳያት 

ኤርትራውያን ውዳቤታት ኣብ ካርቱም፡ ቀዳማይ ዋዕላ ኣቃኒዖም
ኤርትራውያን ተቐማጦ ካርቱም - ሱዳን፡ 

“ውዳቤ ከም መድረኻዊ ግድነት” ኣብ 
ትሕቲ ዝብል ቴማ - ሰሚናር፡ መጽናዕታዊ 
ወረቓቕትን ካልእ መሰናድኦታትን 
ዘጠቓለለ ቀዳማይ ዋዕላ ሃገራውያን 
ውዳበታት ኣቃኒዖም።
ኣምባሳደር ኤርትራ ኣብ ሱዳን ኣቶ ዒሳ 

ኣሕመድ ዒሳ ኣብ ዘስመዖ ናይ መኽፈቲ 
ቃል፡ ኣባላት ውዳበታት - ከም ወደብትን 
ኣለይትን ንጥፈታት ህዝብን መንግስትን፡ 
ዘሎ ዝምድና ኣብ ምምዕባልን፡ ኣብ ካልእ 
ኩሉ ሃገራዊ መደባትን መሪሕ ተራኦም 
ክጻወቱ ኣዘኻኺሩ።
“ኣብ መንጎ ዜጋታት ዝርአ ምርድዳእ፡ 

ምውህሃድን ምድግጋፍን፡ ዋሕስ ዓወት 

ኣብ ካናዳ ኣቶ ሳሙኤል ዕቚቡን፡ ንኤርትራ 
ወኪሎም ተሳቲፎም።
ልኡኽ ኤርትራ፡ ስነ-ሂወታዊ ብዙሕነት 

ንምርግጋጽን ዝዓነወ ንምትካእን፡ ኤርትራ - ኣብ 
ዕቃበ፡ ምሕዋይን ዘላቒ ተጠቃምነትን ዘተኰረ 
ውጽኢታዊ ስጒምቲታት ትወስድ ከምዘላ 
ብምጥቃስ፡ ኣብ’ዚ መዳይ’ዚ ንዝኣተወቶ ጽኑዕ 
መብጽዓ ደጊሙ ኣረጋጊጹ።
ኣብ ዝሓለፈ 10 ዓመታት፡ ኤርትራ ብሰፊሕ 

ህዝባዊ ተሳትፎ፡ ገዚፍ ጸጋታታ ኣጐሳጒሳ ኣብ 
ምዕቃብ ማይን ሓመድን፡ ምግራብን ምሕዛእን 
ኣድማዒ ንጥፈታት ከምዘሰላሰለት፣ እንተዀነ 
ብዙሕ ዝተርፋ ከምዘሎ ስለእትግንዘብ፡ 
ንድንፋዐኡ ብዕቱብ ትደፍኣሉ ከምዘላ 
ኣረዲኡ።
ንኣከባቢ ዝምልከት ሓያሎ ውዕላት 

ዝኸተመት ኤርትራ፡ ካብ 1996 ኣባል ስምምዕ 
ስነ-ሂወታዊ ብዙሕነት እያ።

እዩ” ዝበለ ኣምባሳደር ዒሳ፡ ምብራኽ 
ንቕሓትን ምድልዳል መሳርዕን - ኣብ 
ዝሓለፈ መድረኻት ተኣምር ዝሰርሐ ቀንዲ 
ዕጥቂ መኸተ ምዃኑ ብምዝኽኻር፡ ኣብ 
ካርቱም ዝነብሩ ዜጋታት ሃገራዊ ፍቕሮም 
ንምዂላዕን መኸተኦም ንምሕያልን 
ዘካይድዎ ዘለዉ ጻዕሪ ብዝለዓለ ክደፍኡሉ 
ጸዊዑ። 
ኣቦ-መንበር ውዳቤ ህግደፍ ኣብ ካርቱም 

ኣቶ ተኸለብርሃን ዑቕባሚካኤል፡ ንኹለን 
ውዳበታት ብምውካል ኣብ ዘስመዖ ቃል፡ 
ኣብ ዝሓለፈ ዓመታት ንዝነበረ ብድሆታት 
ብምስጋር - ኣብ’ዚ ደረጃ ምብጻሕ፡ መርኣያ 
ጽንዓትን ሓያል መኸተን ከምዝዀነ 
ብምጥቃስ፡ ኩሉ ኣባል ውዳበ፡ ከም ወትሩ 

ብተወፋይነት ክሰርሕ ብምልባው፡ ኤምባሲ 
ኣብ ኩሉ ዕማማቶም ንዝገብሮ ምድግጋፍን 
ምትሕግጋዝን ሞጒሱ። 
ኣብ’ቲ ዋዕላ፡ ንህሉው ኩነታት 

ሃገር፡ ልምዓታዊ ጉዕዞን ተበጺሑ ዘሎ 
ምዕባለታትን፡ ከምኡ’ውን ንዞባዊ ምዕባለታት 
ዝምልከት ሰሚናር ብኣምባሳደር ዒሳ 
ኣሕመድ ዒሳ፣ ንውዳበን ረብሓታቱን 
ዝምልከት ድማ ብሓላፊ ህዝባዊ ጉዳያት 
ኣቶ እስማዒል ሙሳ ክወሃብ እንከሎ፣ 
ንምሕያል ሃማደኤ፡ ንጥፈታት ባህሊ፡ ህዝባዊ 
ጥዕና፡ ከምኡ’ውን 4ይ ግንባር መኸተን 
ማሕበራዊ መራኸቢታትን ዝምልከት 
ወረቓቕቲ ድማ ብመንእሰያት ኣባላት 
እተን ውዳቤታት ቀሪቡን ዘተ ተኻዪዱሉን።

ማእከል - ግዜኡ ዘሕለፈ መድሃኒት እንስሳን 
ኣሕምልትን ኣብ ትሕቲ  ቊጽጽር ኣትዩ

ጨንፈር ሕግን ስርዓትን ዞባ ማእከል፡ 
ምስ ክፍሊ ሕጋጋትን ቁጽጽርን ሚኒስትሪ 
ሕርሻ ብምትሕብባር፡ ኣብ ከተማ ኣስመራ 
ጥዕናኡ ዘይተረጋገጸን ግዜኡ ዘሕለፈን 
መድሃኒት እንስሳ፡ ኣሕምልትን ብቚልን 
ኣብ ትሕቲ ቊጽጽር ኣእትዩ። 
ሓላፊ’ቲ ጨንፈር ኮሎኔል ተስፋሚካኤል 

ተስፋጽዮን፡ እቲ ኣብ ትሕቲ ቁጽጽር 
ዝኣተወ መድሃኒት፡ ኣብ ከባቢታት 
ዕዳጋታት ላኻን ሓራጅን፡ ማርካቶ፡ ማይ-
ኣፍራስን ኣባ-ሻውልን ኣብ ትካላት 
ምክፍፋል ኣሕምልትን ፍረታትን፡ 
ከምኡ’ውን ኣብ ጐደና ተርጊሑ ክሽየጥ 
ዝተታሓዘ ምዃኑ ገሊጹ።
እቶም ኣብ’ዚ ዘይሓላፍነታዊ ስራሕ 

ተዋፊሮም ዝጸንሑ ሰባት፡ በቲ ዝረኽብዎ 
መኽሰብ እምበር - ብመዘዙ ዝግደሱ 

ከምዘይኰኑ ብምምልካት፡ ካብ ገንዘባዊ 
መቕጻዕቲ ክሳብ ምዕጻው ትካል ንዝተወሰነ 
ግዜ ዝዝርጋሕ መቕጻዕቲ፡ ምስናይ ከቢድ 
መጠንቀቕታ ከም እተበየነሎም ሓቢሩ።
ኢንስፐክተር ግርማይ ኣበራ ድማ፡ ዝበዝሐ 

ካብ’ቲ ዝተተሓዘ መድሃኒት፡ ኣብ ውሽጢ’ቲ 
ዝፈረየሉ ሃገር ጥራይ ከምዘገልግል ዝሕብር 
ጽሑፍ ከምዝጸንሖ ብምሕባር፡ ሓረስቶት 
ኣብ ንጥፈታቶም ዝጥቀሙሉ ዓይነታት 
መድሃኒት፡ ብሰብ-ሞያ ዝተረጋገጸን ካብ 
ሕጋዊ ትካል ክኸውንን ኣዘኻኺሩ።
ሓላፊ ጨንፈር ሕግን ስርዓትን ዞባ 

ማእከል ኮሎኔል ተስፋሚካኤል ተስፋጽዮን፡ 
ሕብረተ-ሰብ ነዞም ንጥዕና ሕብረተሰብን 
ኣከባብን ኣብ ሓደጋ ኣብ ዘእቱ ዘይሕጋዊ 
ንጥፈታት ዝተዋፈሩ ኣብ ምቅላዕ፡ ተራኡ 
ከዕዝዝ ኣተሓሳሲቡ።

ጋሽ-ባርካ - ሞያውያን ሕርሻ ኣባላት ኮርፖረሽን 
ጥሪትን ዘራእትን ይምጐሱ

ኣብ ዞባ ጋሽ-ባርካ ዝነጥፉ ዘለዉ ኣባላት 
ኮርፖረሽን ጥሪትን ዘራእትን ዝዀኑ 
ሞያውያን ሕርሻ፡ በብዓውዶም ተመዲቦም 
ኣብ ዝሰላሰል ዘሎ መደባት ሕርሻዊ ልምዓት 
ዕዙዝ ኣስተዋጽኦ ይገብሩ ከምዘለዉ 
ተሓቢሩ።
ኣብ’ቲ ኮርፖረሽን ሓላፊ ሕርሻታት 

ደቡባዊ ምዕራብ ኣቶ ሓይለዝጊ ሃብተ፡ እቲ 
ብውሑዳት ሞያውያን ዝተበገሰ መደባት፡ 
ምስ ብዝሒ ካብ ኮሌጃት ዝተመደቡ 

መንእሰያት እናሰፍሐን እናማዕበለን 
ከምዝመጽአ ገሊጹ። 
ኣብ’ዚ እዋን’ዚ ኣብ ንጡፍ ስራሕ 

ካብ ዘሎ ኣስታት ሓደ ሽሕ ዓቕሚ-ሰብ፡ 
እቶም ኣስታት 600 ሞያውያን ዝተፈላለየ 
ዓውድታት ሕርሻ ምዃኖም ዝጠቐሰ ኣቶ 
ሓይለዝጊ፡ ኣብ ምዕባለ ናይ’ቲ መደባት 
ንዝገብርዎ ዘለዉ ስነ-ፍልጠታዊ ኣበርክቶ 
ንኢዱ።
እቶም መንእሰያት፡ ኣብ ሃብቲ እንስሳ፡ 

ሕክምና እንስሳ፡ ስነ-ብቚሊ፡ ምክልኻል 
ብቚሊ፡ ሕርሻዊ ምህንድስናን ልምዓት 
መስኖን ዝነጥፉ እዮም።
ኣብ ሕርሻ ከታይ ዝነጥፉ ዘለዉ ሞያውያን 

- ስምኦን ኤፍሬምን ከማል ዓብደልቃድርን፡ 
ዝቐሰምዎ ትምህርቲ ብግብራዊ ስራሕ 
ከማዕብልዎን ክድርዕዎን ዓቢ ዕድል 
ከምዝረኸቡ ብምምልካት፡ ዝተዋፈሩሉ 
ዓውደ-ስራሕ ብኣድማዕነት ንምትግባር 
ድርኺት ፈጢሩሎም ከምዘሎ ገሊጾም።

ሻምፕዮን ሻምፕዮን 
ቅድድም ቅድድም 
ብሽክለታ ብሽክለታ 
ተዛዚሙተዛዚሙ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ሰማያዊት ሓይለኣብ
ቤተልሄም ታደሰ

ለይ-ኣውት
ትንሱእ ፍስሃየ
ሳምራዊት ሃብተ

ፍርቱና ኤፍሬም 

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ዝሑል ኩነታት ኣየር ጥዕናዶ ሕማም. . .?ኣብ ግዜ ቀውዒ፡ ዛሕሊ እናበርትዐ ክኸይድ 
እንከሎ፡ ምስ ጥዕና ዝተኣሳሰሩ ጸገማት 
እናዓበዩ እዮም ዝመጽኡ። ከም ጉንፋዕን 
ኢንፍልወንዛን ዝኣመሰሉ ሓያሎ ሕማማት፡ 
ብናህሪ ክላብዑ ይረኣዩ። ቅርጥማት፡ ሕማም 
መላግቦን ዓንዲ ሕቖን፡ ሕዱር ሕማም ኣዝማ. 
. . ወዘተ ዘለዎም ሰባት ድማ፡ እቲ ሕማም 
ክደግሶም ተኽእሎ ኣሎ። 
ዝሑል ኩነታት ኣየር፡ ብገዛእ-ርእሱ ጠንቂ 

ሕማም ዝመስለና ውሑዳት ኣይኮንናን። 
የግዳስ፡ እቲ ኩነታት ኣየር ጠንቂ ሕማም 
ንዝኾኑ ቫይረሳት፡ ብፍላይ ድማ ናይ 
ኢንፍልወንዛን ንዓኡ ዝመስሉ ሕማማትን 
ንኽራብሑ እዩ ምቹእ ባይታ ዝፈጥር። ኣብ 
ዝሑል ኩነታት ኣየር፡ ቫይረስ ከዕቁቦ ዝኽእል 
ህይወታዊ (ግዳይ) ዋላ ኣይርከብ፡ ንነዊሕ ግዜ 
ብህይወት ክጸንሕ ይኽእል።  
ዝሑል ኩነታት ኣየር፡ ንጥዕናና ዝፈታትን 

ሓያሎ ተኽእሎታት ከም ዝፈጥር ክኢላታት 
ይገልጹ። 

ሕማም ናይ ምጽዋር ዓቕምና ኣብ ሓደጋ ሕማም ናይ ምጽዋር ዓቕምና ኣብ ሓደጋ 
የእቱ፡የእቱ፡

ኣብ ግዜ ሓጋይ ዝመጽእ ክቱር ዛሕሊ፡ ሰባት 
ካብ ኣብ ግዳም ኣብ ውሽጢ ገዛ ከሕልፍዎ 
ይመርጹ። እቲ ዝሑል ኩነታት ኣየር፡ ኣብ ገዛ፡ 
ኣብ ካፈታትን ኣብያተ- መግብን ዝያዳ ከም 
ዝተኣኻኸቡ ይገብር። እዚ ማለት፡ ኣብ ግዜ 
ቁሪ ዝያዳ ዝገሃዱ ዓይነት ሕማማት - ከም 
ጉንፋዕን ኢንፍልወንዛን ካልኦትን ክላብዑ 
ምቹእ ባይታ ይረኽቡ።
እንታይ ደኣ ክንገብር ኣለና? እንታይ ደኣ ክንገብር ኣለና? 
ካብ ምትእኽኻብ ክንቁጠብ፡ ማስክ ክንወዲ፡ 

ብርኪ ኢድና ዓጺፍና ክንስዕልን ክንህንጥስን 
ከምኡ’ውን ኣእዳውና ቀጻሊ ክንሕጸብ 
ይግባእ። ኣእዳውና ብዝግባእ ከይተሓጸብና 
ገጽና፡ ብፍላይ ድማ ኣፍና፡ ኣፍንጫናን 
ዓይንናን ክንትንክፍ የብልናን።

ሓደጋ ኣብ ልቢሓደጋ ኣብ ልቢ
ዝሑል ኩነታት ኣየር ንሻምብቆታት ደም 

ስለ ዝጭብጦም፡ ከም ዝጸብቡን ደም ብግቡእ 
ከመሓላልፉ ከም ዘይክእሉን ይገብር። እዚ 
ድማ ንጥዕና ልቢ ኣብ ሓደጋ ከውድቕ 
ዝኽእል ኩነታት እዩ።

እንታይ ክንገብር ይግባእ? እንታይ ክንገብር ይግባእ? 
ብሕልፊ ንግዳም ኣብ እንወጽኣሉ እዋን፡ 

ክዳን ክንድርብን ብግቡእ ክንለብስን ይግባእ። 
ቆብዕ፡ ረጒድ ካልስን ጓንትን ክንወዲ እውን 
ተመራጺ እዩ። ኣብ ደገ፡ ንልብና ኣብ ከቢድ 
ንጥፈት ዘእቱ ሓያል ጻዕሪ ዝሓትት ምውስዋስ 
ኣካላት ክንገብር ኣይግባእን። 

ሓደጋ ኣብ ቈርበትሓደጋ ኣብ ቈርበት
ዝሑል ኩነታት ኣየር፡ ኣብ ቈርበትና ዝህሉ 

ጠሊ ናይ ምእላይ/ምህፋፍ ባህሪ ኣለዎ። በዚ’ዩ 
ድማ ኣብ ግዜ ዛሕሊ ቈርበትና ክደርቕ፡ 
ክፍሕሹን ክቀራረፍን ዝርአ። 
እንታይ ክንገብር ይግባእ? እንታይ ክንገብር ይግባእ? 
ጠሊ ናይ ቈርበትና ከይሃፍፍ፡ ዘይቲ 

(ሎሽን) እናለኸና ክንዕቅቦ የድሊ። ኣብ ክንዲ 
ብውዑይ ማይ ልብጥ ብዝበለ ማይ ክንሕጸብ 
ይግባእ። 

ሓደጋ ኣብ ሙቐት ሰብነትሓደጋ ኣብ ሙቐት ሰብነት
ኣብ ግዜ ዝሑል ኩነታት ኣየር፡ ብፍላይ 

ሽማግለታት ን‘ሃይፖተርምያ’ (hypothermia) 
ይቃልዑ እዮም። ‘ሃይፖተርምያ’ ኣካላት 
ሰብነት ኣዝዩ ዝዝሕለሉ ሓደገኛ ኩነት እዩ። 
ዋላ ኣባጽሕ ንነዊሕ ሰዓታት ንዝሑል ኩነታት 
ኣየር ምስ ዝቃልዑ፡ በዚ ጥዕናዊ ጸገም’ዚ 
ክጥቅዑ ከም ዝኽእሉ ሓካይም ይገልጹ። 
እንታይ ክንገብር ኣለና?እንታይ ክንገብር ኣለና? 
ንደገ ኣብ እንወጽኣሉ እዋን፡ ብዝግባእ ከም 

ዝደረብና ከነስተብህል የድልየና። ኣካላትና ነቲ 
ዝሑል ኩነታት ኣየር ክገጥሞ ከም ዘይከኣለ 

ዘመልክት፡ ከም ምድራቕ ቈርበት፡ ቃንዛ 
መሓውርን ኣእዳውን ይስመዓና እንተሎ ግና፡ 
ቀልጢፍና ናብ ሕክምና ምኻድ የድሊ። 

ምስ ዝሑል ኩነታት ኣየር ዝመጽኡ ምስ ዝሑል ኩነታት ኣየር ዝመጽኡ 
ሕማማት ብኸመይ ንገጥሞም?ሕማማት ብኸመይ ንገጥሞም?

ኣብ ጽቡቕ ኩነታት ጥዕና ምስ እንህሉ፡ 
ሰብነትና ብገዛእ ርእሱ ነቶም ብዝሑል 
ኩነታት ኣየር ዝፍጠሩ ሕማማት ክገጥሞም 
ከም ዝኽእል እዩ ዝግለጽ። እዚ ማለት ግን፡ 
ቅድምን ድሕርን ምሕማምና ክንገብሮም 
ዝግብኣና ጥንቃቐታትን ቅድመ-ምክልኻልን 
የለን ማለት ኣይኮነን። ነቲ ከጋጥም ዝኽእል 
ሕማም ምስ ክኢላታት ሕክምና ተመያይጥና፡ 
ብኸመይ ክንከላኸሎ ከም ዘለና ቅድመ-
ምድላዋት ክንገብር ተመራጺ እዩ።

ምሕጻብ ኣእዳውምሕጻብ ኣእዳው
ምሕጻብ ኣእዳው፡ ልዕሊ ዝኾነ ካልእ 

ሕማም ንምክልኻል ተላባዒ ሕማም ዝሕግዝ 
ዝበለጸ ኣገባብ እዩ። ብግቡእ ኣእዳውና 
ቀጻሊ ምስ እንሕጸብ፡ ገዛእ ርእስና፡ ስድራና፡ 
ብጾትናን መሳርሕትናን ካብ ሕማም ውጸኣት፡ 
ኢንፍልወንዛን ካልእ ሕማምን ክንከላኸል 
ንኽእል። ብግቡእ ኣእዳውና ምጽራይ፡ 
ብዝተበከለ መግቢ ኣብ ልዕሊ ሰብነትና 
ክወርድ ንዝኽእል ጥዕናዊ ሃስያ ኣብ 
ምጉዳል’ውን ልዑል ተራ ኣለዎ።

ምንቅስቓስ ዘይምቁራጽምንቅስቓስ ዘይምቁራጽ
ከም ብእግሪ ምጉዓዝ ዝኣመሰሉ ምጡንን 

ቀጻልን ምንቅስቓስ ምክያድ፡ ብቑዕን 
ድልዱልን ኣካላት ክትውንን ስለ ዝሕግዝ፡ 
ኣብ ግዜ ዛሕሊ ኣገዳሲ እዩ። መጽናዕትታት 
ከም ዘመልክትዎ፡ ምጡንን ቀጻልን ምንቅስቓስ 
ኣካላት ምዝውታር፡ ኣካላትና ክድልድልን 
ስሩዕ ቅርጺ ክሕዝን ጥራይ ዘይኮነ፡ 
ብዝተፈላለዩ ሕዱር ሕማማት ንኸይንጥቃዕ 
ናይ ምክልኻል ተኽእሎ ኣለዎ። ኣብ ርእሲኡ፡ 
ካብ ወጥርን ምስኡ ዝተኣሳሰሩ ጸገማትን ኣብ 
ምእላይ ልዑል ተራ ኣለዎ። 
ምጡንን ቀጻልን ምንቅስቓስ ምክያድ፡ 

ዑደት ደም ስለ ዘቀላጥፍ፡ ሕማም ዝከላኸሉ 
ጸዓዱ ዋህዮታት ደም ብቐሊሉ ኣብ መላእ 
ሰብነትና እናተዘርግሑ፡ ብዛሕሊ ክመጽኡ 
ንዝኽእሉ ቫይረሳት ንምክልኻል የኽእል። 

እኹል ድቃስ ምርካብእኹል ድቃስ ምርካብ
ኣብ ግዜ ዛሕሊ ንዝራብሑ ቫይረሳት 

ምስ እትቃላዕ፡ በቲ ክስዕብ ዝኽእል ሕማም 
ከይትዳኸም፡ እኹል ድቃስ ክትረክብ ኣገዳሲ 
ምዃኑ መጽናዕትታት የረድኡ።  እዚ 
ዝኾነሉ ምኽንያት፡ ኣብ ግዜ ድቃስ  ኣካላትና 
‘ሳይቶኪነስ’ (Cytokines) ዝተባህለ ፕሮቲን 
የመንጩ እዩ። እዚ ፕሮቲን’ዚ ከኣ፡ ስርዓተ-
ምክልኻል ሕማም ሰብነትና ብምሕያል፡ 
ኣካላትና ብረኽሲ ንከይጥቃዕ ይከላኸል። 

ዝሑል ኩነታት ኣየር ኣብ ኣካላትና ዝሑል ኩነታት ኣየር ኣብ ኣካላትና 
ዝህልዎ ጥቕሚኸ?ዝህልዎ ጥቕሚኸ?

ዝሑል ኩነታት ኣየር ዘለዎም ኣዋርሕ፡ 
ናይ ሰዓልን ሕማምን ወቕቲ ገይርና ጥራይ 
ንርድኦ ብዙሓት ኢና። ብርግጽ ኣብ 
ኣከዳድናና ምስ ዘይንጥንቀቕ፡ ንዛሊ ነዊሕ 
ሰዓታት ምስ እንቃላዕ፡ ጽሬት ሰብነትና ብፍላይ 
ኣኣእዳውና ምስ ዘይንሕሉ፡ እቲ ዝሑል 
ኩነታት ኣየር ብዝተፈላለዩ ሕማማት ክንጥቃዕ 
መንገዲ ይኸፍት እዩ። ነቲ ዝሑል ኩነታት 
ኣየር፡ ብዝግባእ ክንሕልዎን ክንጥንቀቐሉን 
ምስ እንኽእል ግና፡ ንጥዕና ዝተፈላለዩ ኣካላትና 
ኣገዳሲ እዩ። 

ኣብ ምንቕቓሕ ኣእምሮኣብ ምንቕቓሕ ኣእምሮ
ዝሑሉ ኩነታት ኣየር፡ ብኣገባብ ክትሓስብን 

ኣእምሮኻ ከተበራበርን ልዑል ጥቕሚ እዩ 
ዘለዎ። መጽናዕትታት ከም ዘመልክትዎ፡ ሰባት 
ልዑል ግንዛበ ዝሓትት - ንኣብነት ከቢድ 
ውሳነ ምውሳድ ዝኣመሰሉ ዕማማት፡ ካብ ኣብ 
ሙቐት ኣብ ዝሑል ኩነታት ኣየር ከካይዱ 
ይቐልሎም። ኣእምሮና ብግቡእ ዕዮኡ 
ከሰላስል፡ ተፈጥሮኣዊ ሽኮር - ማለት ‘ግልኮዝ’ 
(glucose) የድልዮ። ኣብ ግዜ ልዑል ሙቐት 
ኣየር፡ ኣካላትና ሙቐቱ ከመዓራሪ ልዑል 
‘ግልኮዝ’ የህልኽ። ኣብ እንሓስብን ውሳነታት 
ኣብ እንህብን እዋን፡ ኣእምሮና ከም’ቲ ዝድለ 
እኹል ግልኮዝ ምስ ዘይረክብ፡ ከምቲ ዝድለ 
ውጽኢታዊ ክኸውን ኣይክእልን እዩ። 

ኣብ ምቅጻል ካሎሪኣብ ምቅጻል ካሎሪ
ዝሑል ኩነታት ኣየር ኣብ ዘለወሉ እዋን፡ 

ኣካላትና ነቲ ንቡር ሙቐት ንምዕቃብ 
ኣበርቲዑ ይሰርሕ። ኣብ ኣካላትና ተኸዚኑ 
ንዝጸንሕ ስብሒ ንምቅጻል እውን ዕድል 
ይረክብ። 
ኣብ ኣመሪካ ዝተኻየደ መጽናዕቲ ከም 

ዘመልክቶ፡ ንዝሑል ኩነታት ኣየር (ትሕቲ 
23 ዲግሪ ሰንትሪ ግሬድ ሙቐት) ዝተቓልዑ 
ሰባት፡ ካብ’ቶም ኣብ ልዕሊ 45 ዲግሪ ሰንቲ 
ግሬድ ኩነታት ኣየር ዝጸንሑ ሰባት፡ ብ34 
ሚእታዊት ዝያዳ ካሎሪ ከቃጽሉ ተራእዮም። 

ዓሚቚ ድቃስ ኣብ ምርካብዓሚቚ ድቃስ ኣብ ምርካብ
ኣብ እንድቀሰሉ እዋን፡ ዓቐን ሙቐት 

ኣካላትና ካብ’ቲ ንቡር ከም ዝወርድ እዮም 
ክኢላታት ዝገልጹ። እቲ ሙቐት ክሳብ 
ዘይወረደ ግን፡ ዓሚቚ ድቃስ ክንረክብ 
ፍጹም ዝከኣል ኣይኮነን። ሙቐት ኣብ ዘለዎ 
ወቕቲ፡ ሙቐት ኣካላትና ክወርድ ልዕሊ 
ክልተ ሰዓታት እዩ ዝወስደሉ። ድቃስ ኣብዩና 
ቀጨውጨው ክብለና እንርኣየሉ ሓደ 
ምኽንያት - እዚ እዩ። ኣብ ዝሑል ኩነታት 
ኣየር ግና፡ ሙቐት ኣካላትና ቀልጢፉ ስለ 
ዝወርድ፡ ብኡ ንብኡ ልዋም ድቃስ ንረክብ። 

ኣብ ግዜ ዛሕሊ ክንወስዶም ዝግበኣና ኣብ ግዜ ዛሕሊ ክንወስዶም ዝግበኣና 
ዓይነት መግቢ ዓይነት መግቢ 

= ኣሕምልቲ፦= ኣሕምልቲ፦ ኣሕምልቲ ብቫይታሚን 
ዝሃብተሙ እዮም። ስለ’ዚ፡ ሕማም ናይ 
ምጽዋር ዓቕሚ ሰብነትና ንምጉልባት፡ ልዑል 
ግደ እዩ ዘለዎም።
= ኣጃ (Oats)፦ = ኣጃ (Oats)፦ ኣጃ ልዑል ትሕዝቶ 

ናይ ኣእካል ስለ ዘለዎ፡ ብቫይታሚንን ካርቦ-
ሃይድሬትስን ዝሃብተመ ምዃኑ ኣይንዘንግዕ።
= መረቕን ስብቆን፦ = መረቕን ስብቆን፦ መረቕን ስብቆን፡ ኣብ 

ግዜ ዛሕሊ ንዝፍጠር ጉንፋዕ ንምክልኻል 
ዝሕግዝ ዝበለጸ ዘቤታዊ ፍወሳ እዩ። ብፕሮቲን 
ዝሃብተመ ብምዃኑ ድማ፡ ኣብ ምክልኻል 
ሰዓል ኣገዳሲ እዩ። 
= ርግኦ፦= ርግኦ፦ ርግኦ መግቢ ንስርዓተ-ምሕቃቕ 

መግቢ ስለ ዘጐልብት፡ ሕማም ናይ ምጽዋር 
ዓቕሚ ሰብነትና ንምሕያል ሓጋዚ እዩ። 

= ፍረታት፦ = ፍረታት፦ ከም ስትረው ቤሪ፡ ኣራንሺ፡ 
ለሚን፡ ባናናን ኣቮካዶን ዝኣመሰሉ 
ብቫይታሚን ዝሃበተሙ ፍረታት፡ ኣብ ግዜ 
ዛሕሊ ኣገደስቲ ምዃኖም ክኢላታት ስነ-
መግቢ የገንዝቡ።
= እንቋቚሖ፦= እንቋቚሖ፦ እንቋቚሖ ምምጋብ ብዛሕሊ 

ንዝመጽኡ ሕማማት ንምእላይ ኣገዳሲ 
እዩ። እንቋቚሖ ትሕዝቶ ፕሮቲንን ዚንክን 
ከምኡ’ውን ቫይታሚን ‘ዲ’ ኣለዎ። ኩሎም 
እዞም ዓይነት መኣዛ እዚኦም፡ ሕማም ናይ 
ምክልኻል ዓቕምና ኣብ ምጉልባት ኣገደስቲ 
እዮም።
= ማይን ውዑይ መስተን፦= ማይን ውዑይ መስተን፦ ማይ ንዝተፈላለዩ 

ሕማም ናይ ምፍዋስ ዓቕሚ ዘለዎ ፈሳሲ 
እዩ። ኣካላትና ንኽጠልል ማይን ካልእ ካፌን 
ዘይብሉ ፈሳሲን ክንወስድ ኣገዳሲ እዩ። 

ምኽሪ ንህጻናት ኣብ ግዜ ዛሕሊ ምኽሪ ንህጻናት ኣብ ግዜ ዛሕሊ 
ህጻናት ብባህሪኦም ካብ ገዛ ወጺኦም ኣብ 

ደገ ናይ ምጽዋት ባህጊ እዩ ዘለዎም። ኣብ 
ግዜ ዛሕሊ፡ ህጻናት ብቐሊሉ ብጉንፋዕ፡ 
ኢንፍልወንዛን ብኻልእ ተላባዒ ሕማማትን 
ክጥቅዑ ይኽእሉ እዮም። ኣብ ግዜ ዛሕሊ ካብ 
ዝረኣዩ ከምዚ ዓይነት ጥዕናዊ ጸገማት እዚኦም 
ንምክልኻል፡ ኣብ ልዕሊ ደቅና ክንገብሮም 
እንኽእል ጥንቃቐታት ኣለዉ።

ኣብ ኣከዳድናኣብ ኣከዳድና
ኣብ ግዜ ዛሕሊ - ህጻናት ካብ ኣባጽሕ ፍልይ 

ብዝበለ ኣገባብ ክዳን ክኽደኑ ከም ዘለዎም 
ኩሉ ክስሕቶ ኣይግባእን። ኣብ ኣከዳድናኦም 
ክንገብሮ ካብ ዝግበኣና ጥንቃቐታት 
ንምጥቃስ፦
* ህጻናት፡ ኣብ ግዜ ዛሕሊ ዘድልዮም ግቡእ 

ክዳን ክንከድኖም የድሊ። ኣብ’ዚ፡ እቶም 
ህጻናት ክልተ ሰለስተ ክዳን እንተደረቡ ዝጽላእ 
ኣይኮነን።
* ህጻናት፡ ኣብ’ቲ ዝሑል ክሊማ ብዙሕ 

ሰዓታት ክቃልዑ ኣይግባእን። ምስ መንእሰያት 
ብምንጽጻር፡ ነቲ ዝሑል ክሊማ ናይ ምጽዋር 
ዓቕሞም ኣዝዩ ዝተሓተ እዩ። ስለ’ዚ፡ እቶም 
ህጻናት ዋላ ክዳን ይደራርቡ፡ ኣብ ደገ 
ዝጸንሕሉ ንውሓት ግዜ ብዝተኻእለ መጠን 
ዝሓጸረ ክኸውን ይግባእ።
* ኣብ ግዜ ዛሕሊ ዘድልዩ ተወሰኽቲ በጃ 

ክዳን ዘይምርሳዕ። ሙቐት ዝህብ ነዊሕ ጫማ 
(ቡት)፡ ጓንቲ፡ ቈብዕ፡ ካልሲ. . . ወዘተ ኣብ 
ግዜ ዛሕሊ ህጻናት ክንወድየሎም ዝግበኣና 
ተወሰኽቲ ክዳን ምዃኖም ኣይንዘንግዕ። 

ኣብ ንጽህናኣብ ንጽህና
ከም’ቲ ኣቐዲሙ ዝተጠቕሰ፡ ዝሑል 

ኩነታት ኣየር - ጉንፋዕን ኢንፍልወንዛን ከም 
ዘምጽኣልና ገይርና እንወስዶ ብዙሓት ኢና፣ 
ከምኡ ግን ኣይኮነን። እዞም ሕማማት እዚኦም 
ብቫይረስ እዮም ዝመጽኡ፣ ኣብ ግዜ ዛሕሊ 
ብብዝሒ ስለ ዝራብሑ ማለት እዩ። 
ዝሑል ኩነታት ኣየር፡ ሕማም ንዘመሓላልፉ 

ዓይነታት ቫይረስ ኣዝዩ ምቹእ እዩ - ዘዕቁቦም 
ህይወታውያን ከይረኸቡ ነዊሕ ክጸንሑ 
ይኽእሉ። 
እቲ ቫይረስ፡ ግቡእ ጥንቃቐ ምስ ዘይግበር፡ 

ካብን ናብን ህጻናት ብቐሊሉ ክመሓላለፍ 
ይኽእል። ነዚ ንምክልኻል ኣብቶም ህጻናት 
ክንገብሮ ዝግበኣና ጥንቃቐታት ኣሎ።
* ህጻናት፡ ብቐጻሊ ኣእዳዎም ብማይን 

ሳሙናን ክንሓጽቦም ይግባእ።
* ህጻናት፡ ኣፎም ብማስክ ክሽፈኑ የድሊ። 

ማስክ ወድዮም ብርኪ ኢዶም ናብ ኣፎም 
ኣልጊቦም ከም ዝስዕሉ ከነፍልጦም ይግባእ። 
እዚ ኣገባብ እዚ፡ ንምልባዕ ናይ’ቶም ሕማም 
ከስዕቡ ዝኽእሉ ቫይረስ ኣብ ምቅላል ልዑል 
ግደ እዩ ዘለዎ።

ቻይናውያን ጉጅለ ሓካይም፡ ርብዒ ዘመን ኣብ ኤርትራ!
ሃገራት፡ ንዘለወን ዲፕሎማሲያዊ፡ ቊጠባዊ፡ 

ማሕበራዊ፡ ባህላዊን ካልእን ርክባት 
ንምሕያል፡ ኣብ ዝተፈላለየ መዳያት 
ኣተኲረን ንሓድሕደን ይተሓጋገዛ እየን። 
ኤርትራን ቻይናን ድማ፡ ካብ ጽባሕ ናጽነት 
ኣትሒዘን ኣብ ጽቡቕ ናይ ምትሕግጋዝ 
መንፈስን ገስጋስን እየን ዝርከባ ዘለዋ። 

ሓደ ካብ’ቲ ዝምድና ክልቲአን ሃገራት 
ኣዝዩ ከምዝድልድል ገይሩ ዘሎ፡ ቻይና 
ኣብ መዳይ ጥዕና ንኤርትራ ትገብሮ ዘላ  
ዘየቋርጽ ሓገዝን ኣበርክቶን እዩ። ቻይና፡ ኣብ 
ርእሲ’ቲ ንጽላት ጥዕና ኤርትራ ንምሕያል 
እትወስዶ ስጕምትታትን ናይ መሳርሒታት 
ሓገዛትን፡ ብመንገዲ ቻይናውያን ጉጅለ 
ሓካይም ገይራ ንዝሓለፈ ርብዒ ዘመን 
ዝገበረቶን ትገብሮ ዘላን ደገፋት ከኣ፡ ሓደ 
ካብ’ቲ ኣብ ቅድሚት ዝስራዕ ኣብነታዊ 
ንጥፈት ናይ ምትሕግጋዝ እዩ።

 ቻይናውያን ጉጅለ ሓካይም፡ ፈለማ 
ንኤርትራ ክሕግዙ ዝመጽኡ ኣብ 1997 
እዮም። ኣብ ውሽጢ’ዚ ርብዒ ዘመን፡ 
ኣብ ነፍሲ ወከፍ ጉጅለ ዝተፈላለየ ሞያን 
ክእለትን ዘለዎም 18 ዶክተራት በብዓመቱ 
እናተቐያየሩ ናብ ኤርትራ ብምምጻእ 
ከኣ፡ ሎሚ ዓመት ንመበል 15 ግዜኦም 
ሕክምናዊ ኣገልግሎት ሂቦም ኣለዉ። 
ቻይናውያን ጉጅለ ሓካይም፡ ብዓርቢ 16 
ታሕሳስ፡ ኣብ ኣደራሽ ሆስፒታል ኦሮታ፡ 
ኣብ ናይ ተመላለስቲ ክፍሊ ክርኣዩ 
ንዝግበኦም ዝነበሩ ኣስታት ክልተ ሚእቲ 
ሕሙማት ናጻ ኣገልግሎት ሕክምና 
ብምክያድ ከምኡ ድማ ንጕዕዞ 25 ዓመት 
ቻይናውያን ጉጅለ ሓካይም ዝገልጽ 
ዝተፈላለየ ስእላዊ ኤግዚቢሽን ብምድላው፡ 
ንብሩራዊ ኢዮቤሎም ዘኪሮሞ ውዒሎም። 
ኣብ’ቲ ኣጋጣሚ ተረኺብና፡ ንገለ ካብ 
ጉጅለ ቻይናውያን ሓካይም፡ ምስኦም 
ብቐጥታ ዝሰርሑ ኤርትራውያን ሓካይምን 
እናተመላለሱ ዝሕከሙ ዜጋታትን 
ርእይቶኦም ክህቡና ተወኪስናዮም ናይ 
ዝሃቡና መልሲ፡ ብሕጽር ዝበለ ጸሚቚና 
ናባኹም ነብሎ።  
 ፈለማ ዝተወከስናዮ ዶ/ር ዋንግ ሊን እዩ። 

ዶ/ር ቻንግ

ዶ/ር ዋንግ ሊን
ዶ/ር ዮሴፍ ተወልደ

ፊዝዮቴራፒስት ገብረሂወት ተኽለ

ዶ/ር ዋንግ ክኢላ መብጣሕቲ ኒውሮን 
ኰይኑ፡ ንጉዕዞ 25 ዓመት ቻይናውያን 
ጉጅለ ሓካይም ክገልጽ ከሎ፡ “ተልእኾ 
ቻይናውያን ጉጅለ ሓካይም፡ ኣብ ከቢድ 
ሕማም ንዝርከቡ ኤርትራውያን ካብ 

ሞት ንምድሓንን ሞያዊ 
ክእለትና ናብ ኤርትራውያን 
ንምስግጋርን እዩ። በዚ መሰረት፡ 
ንኤርትራ እናተመላለስና 
ንዕስራን ሓሙሽተን ዓመታት 
ብዘይምቁራጽ ክንሕግዝ 
በቒዕና ኣለና። እዚ ከኣ፡ ቀሊል 
ዕማም ኣይኰነን። ብዙሕ ግዜን 
ዓቕምን ክእለትን እዩ ፈሲሱዎ። 
ሳላ ኵሉ መዳያዊ ምትሕግጋዝ 
ሚኒስትሪ ጥዕናን ሓካይም 
ሚኒስትሪ ጥዕናን ብዓቢኡ ከኣ 
ሳላ ሰናይ ድሌትን ዘየቋርጽ 
ምትሕብባርን መንግስቲ 
ኤርትራ፡ ዝተበገስናሉ ዕላማና 
ክንዕወተሉ ክኢልና ኣለና። 

ብኣሽሓት ዝቚጸሩ ኤርትራውያን ኣሕዋትና 
ብዝሃብናዮም ምዕቡል ሕክምናዊ ሓገዝ ካብ 
ሞትን ካልእ ኣሻቓሊ ሕማማትን ድሒኖም 
ናብራኦም ክገብሩ በቒዖም እዮም፣ በዚ ድማ 
ሕጉሳት ኢና። ብሕጂ’ውን ነዚ ተበጊሱ 
ዘሎ ዕዮ ኣብ’ቲ ዝለዓለ ደረጃኡ ንምብጻሕ፡ 
እቲ ስራሕን እቲ ጻዕርን ብዝሓየለ ክንቅጽሎ 
ኢና። ብወገነይ፡ ናብ’ዛ ኣዝዩ ፍቱው ህዝብን 
ክሊማን ዘለዋ ኤርትራ መጺአ ሞያዊ 
ሓገዘይ ምብርካተይ፡ ሓጐሰይ ወሰን የብሉን” 
ክብል ገሊጹልና።

 ክኢላ መብጣሕቲ ዓንዲ 
ሕቖ ዶ/ር ጆንን ክኢላ 
ኣነስተዝያ ዶ/ር ዘወን ድማ 
ኣባላት መበል 15 ዙር 
ቻይናውያን ጉጅለ ሓካይም 
ኰይኖም፡ ኣብ ሆስፒታላት 
ኦሮታን ሓሊበትን በብሞያኦም 
ኣገልግሎት ዝህቡ ዘለዉ 
እዮም። ንሳቶም፡ ክልቲኦም 
ሰብ ሓዳር ኰይኖም፡ 
ንኤርትራን ህዝባን ኣዝዮም 
ከምዝፈተዉዋን ብሞያኦም 
ንኤርትራውያን ምሕካሞም 
ፍሉይ ሓጐስን ባህታን 
ከምዝፈጥረሎምን ብምግላጽ፡ 
ዝምድና ኤርትራን ቻይናን 
ብዝለዓለ ደረጃ ከምዝቕጽል 
ንምግባሩ፡ ሕጂ’ውን 

ደገፋቶም ከምዘሐይሉ ሓቢሮም። ክኢላ 
መብጣሕቲ ሓንጐል፡ ኒውሮሎጂስት ዶ/ር 
ቻንግ ብወገኑ፡ ኣባል ቻይናውያን ጉጅለ 
ሓካይም ኰይኑ ንኤርትራ ምምጽኡን 
ንብዙሓት ሕሙማት ክሕክም ምብቅዑን 
ውሽጣዊ ሩፍታን ሓጐስን ከምዝፈጠረሉ 

ብምግላጽ፡ ሳላ’ቲ በብግዜኡ ዝዕምብብ ዘሎ 
ምሕዝነትን ሽርክነትን፡ ዝምድና ቻይናን 
ኤርትራን ነባሪ ከምዝኸውን ሓቢሩ።
 ቀጺልና ዝተወከስናዮ ዶ/ር ዮሴፍ 

ተወልደ፡ ኣብ መወከሲ ሆስፒታል ኦሮታ 
ላዕለዋይ ክኢላ መብጣሕቲ እዩ። ንሱ፡ 
በብዓመቱ ዝመጽኡ ኣባላት ቻይናውያን 
ጉጅለ ሓካይም፡ ክኢላታት ኒውሮሰርጀሪ፡ 
ኦርቶፖዲክስ፡ ኒውሮሎጂ፡ ፔድያትሪክስ፡ 
ካርዲዮሎጂ ወዘተ ከምዝነበሩ ጠቒሱ፡ እዚ 
ከኣ፡ ኣብ ውሽጢ’ዚ 25 ዓመት ብዘይ 
መጠን ብዙሕ ሞያዊ ተመኲሮ ናይ 
ምልውዋጥ መስርሕ ክካየድ ከምዝሓገዘ 
ኣብሪሁ። ሳላ’ቲ በብዓመቱ ዝተሰላሰለ 
ንጥፈታት ከኣ፡ ሕጽረታቶም በብግዜኡ 
እናተፈትሐ ክመጽእን ንጥፈታቶም 
ብዓወት ክዓሙን ከምዘኽኣሎም ገሊጹ። 
ከም ኣካል ምስግጋር ተመኵሮ እውን፡ 
ብዙሓት ኤርትራውያን ሓካይም፡ በብግዜኡ 
ስልጠናታት ከምዝቐስሙ ከምእተገብረ 
ሓቢሩ። ኤርትራውያን ሓካይም፡ ምስቶም 
ቻይናውያን ክኢላታት ኣብ ግብራዊ 
ስራሓት መብጣሕትን ካልእን እናኣተዉ 
ክርእዩ፡ ክመሃሩን ክዋስኡን ዕድል ስለዝረኸቡ 
ከኣ፡ እቲ ናይ ምትሕግጋዝ መስርሕ ዕዉት 
ምንባሩ ኣገንዚቡ። ዶ/ር ዮሴፍ ኣስዒቡ፡ 
ቻይናውያን ጉጅለ ሓካይም፡ ክሳብ 
ዞባታት እናኸዱ ኣብ ኤርትራ ገይሮምዎ 
ዘለዉ ኣበርክቶን ሓገዝን፡ ኣብ ልቢ ነፍሲ-
ወከፍ ክሕከም ዝመጽአ ኤርትራዊ ተዘኪሩ 
ዝተርፍ ዕዉት ተግባር ምዃኑ ብምምልካት፡ 
ቁጠባዊ ወጻኢታት ናይ’ቶም ንደገ ከይዶም 
ክሕከሙ ዝግብኦም ዝነበሩ ዜጋታት ኣብ 
ምድሓን እውን ልዑል ተራ ከምእተጻወቱ 
ኣገንዚቡ። ንቻይናውያን ጉጅለ ሓካይም 
ካብ ካልኦት ናብ ኤርትራ እናመጽኡ 
ዝሕግዙ ጉጅለ ሓካይም ፍልይ ዘብሎም 
ድማ፡ ሓደ ጉጅለ ንሓደ ዓመት ኣብ 
ኤርትራ ስለዝጸንሕ፡ ንሕሙማት ብቐጥታ 
ንምክትታልን ንምስግጋር ተመኵሮ ዝያዳ 
ዕድል ዝህብን ምንባሩ ኣብሪሁ። 
 ሓደ ካብ’ቲ ዕዉት ውጽኢት ቻይናውያን 

ጉጅለ ሓካይም፡ ባህላዊ ኣፈዋውሳ ናብ 
ኤርትራ ንምትእትታው ዝተገብረ ጻዕሪ እዩ። 
እዚ ከኣ፡ ምስ’ቲ ኣብ ኤርትራ ዘሎ ባህላዊ 
ኣፈዋውሳ እናተዛመደ ስለዝተሰርሓሉ 
ኣብ’ዚ ግዜ’ዚ ዕዉት ኰይኑ ዝቕጽል 
ዘሎ እዩ። ብመሰረት’ቲ ኣብ መንጎ ቻይናን 
ኤርትራን ኣብ መዳይ ሕክምና ዝተገብረ 
ናይ ምትሕግጋዝ ውዕል፡ ኤርትራውያን 
ኣባላት ሚኒስትሪ ጥዕና ንቻይና ከይዶም 
ከምዝመሃሩ ተገይሩ እዩ። ፊዝዮቴራፒስት 
ገብረሂወት ተኽለ ድማ ሓደ ካብኣቶም 
ኰይኑ፡ ኣብ 1998 ናብ ቻይና ከይዱ ብዛዕባ 
ባህላዊ መድሃኒት ቻይና ዘጽንዐ እዩ። ንሱ 
ተማሂሩ ምስ ተመልሰ፡ ክሳብ ሎሚ ኣብ 

መወከሲ ሆስፒታል ኦሮታ ከም ሓላፊ 
ኣገልግልት ፊዝዮቴራፒን ኦኮፓንቸርን 
ኰይኑ፡ በቲ ዝቐስሞ ሞያን ክእለትን 
ዘገልግል ዘሎ እዩ። 
“ንባዕለይ ውጽኢት ዝምድና ኤርትራን 

ቻይናን ኣብ መዳይ ሕክምና እየ” ዝበለ 
ፊዝዮተራፒስት ገብረሂወት 
ተኽለ፡ ኣብ’ዚ ዝሓለፈ ርብዒ 
ዘመን ቻይናውያን ኣብ 
ባህላዊ ኣፈዋውሳ ኣዝዮም 
ከምዝሰጐሙን ክሳብ ባህላዊ 
ኣፈዋውሳኦም ብደረጃ ዓለም 
ቅቡል መድሃኒት (conven-
tional medicine) ንምግባሩ 
ከምዝተሰርሓሉን ጠቒሱ፡ እዚ 
ኣገባብ እዚ ኣብ ውሽጢ ሃገርና 
ኣትዩ ህዝብና ከም ዝሕከመሉን 
ተሞኩሮ ከም ዝቕሰምሉን 
ስለዝተገብረ፡ ዕዉት ውጽኢት 
ተረኺቡዎ ምህላዉ ኣረዲኡ። 
ብዙሓት ዜጋታት’ውን ካብ 
ዘጋጠሞም መልመስትን ካልእ 
ስንክልናታትን ሓውዮም፡ ሎሚ ኣብ ዝለዓለ 
ደረጃ ዝበጽሑ ከምዘለዉ ኣብሪሁ። 
 ወ/ሮ ምሕረት ተስፋልደት ተቐማጢት 

ዳዕሮ ጳውሎስ እያ። ሚልካ ተኽለወይኒ ድማ 
ጓላ እያ። ሚልካ፡ ናይ ምኻድ፡ 
ምዝራብን ምርድዳእን ጸገም 
ሒዛ እያ ተወሊዳ። ኣብ 
ኣገልግልት ፊዝዮተራፒን 
ኦኮፓንቸርን ንዓሰርተ 
ዓመት እናተመላለሰት 
ብናጻ ስለዝተሓከመት 
ከኣ፡ ሎሚ ሚካል ሓንቲ 
ካብቶም ኣሽሓት ተረባሕቲ 
ብምዃን ካብ’ቲ ዝነበራ 
ጸገም ኣዝያ ተመሓይሻ፡ 
ተመሃሪት ሻዱሻይ ክፍሊ 
ኮይና ኣላ።  ኣዲኣ ወ/ሮ 
ምሕረት ንቻይናውያን ጉጅለ 
ሓካይምን ኣባላት ሚኒስትሪ 
ጥዕናን ስለቲ ዝገበሩላ ኵሉ 
መዳያዊ ሓገዝን ጻዕሪን 
ምስጋናኣ ኣቕሪባ። 
ቻይናውያን ጉጅለ ሓካይም፡ ኣብ 

ውሽጢ’ዚ ዝሓለፈ ርብዒ ዘመን፡ ኣባል 
2ይ ዙር ጉጅለ ሓካይም ዝኾነት ኣባሎም 
ታንግ ሹሮንግ ብሓደጋ ማኪና ተፈልያቶም 
እያ። ታንግ ሹሮንግ ከም ተርጓሚት 
ኰይና ምስ’ቲ ጉጅለ ሓካይም ንኤርትራ 
ኣብ ዝመጽኣትሉ እያ፡ ኣብ’ቲ ናይ ሓደ 
ዓመት ጻንሖታ ኣብ ኤርትራ ሓደጋ ማኪና 
ኣጋጢሙዋ ሞይታ፣ ኣብ ኤርትራ ድማ 
ተቐቢራ። ክቡር ፕረዚደንት ኤርትራ ኣቶ 
ኢሳይያስ ኣፈወርቂ ድማ ብስም መንግስትን 
ህዝብን ኤርትራ ሓዘኑ ገሊጹ። ኣብ’ቲ 

ዝኽሪ ናይ ርብዒ ዘመን ድማ፡ ንዓኣ ናይ 
ምዝካር መደብን ዕምባባ ናይ ምንባር ስነ-
ስርዓትን ተኻዪዱላ ነይሩ።
መበል 15 ዙር ቻይናውያን ጉጅለ 

ሓካይም፡ ትማሊ ምሸት ላዕለዎት ሰበ-ስልጣን 
መንግስቲን ግንባርን፡ ከምኡ’ውን ሓለፍቲ 
መሻርኽቲ ማሕበራትን ኣካላት መንግስቲን 
ኣብ ዝተረኽብሉ ዝኽሪ ብሩራዊ ኢዮበልዩ 

ኣብ ኣስመራ ፓላስ  ብናይ ድራር እንግዶት 
ጸንቢሉ። ሚኒስተር ጥዕና ኣሚና ኑርሑሴን 
ከምኡ ድማ ፈጻሚ ጉዳያት ኤምባሲ ቻይና 
ኣብ ኤርትራ ሚስተር ዳይ ዴማኦ ኣብቲ 
ኣጋጣሚ መግለጺ ኣስሚዖም። ከምኡ’ውን 

ካብ ኮሚሽነር ጥዕና ዞባ ሄናን ሚስተር ካን 
ቸንቸን ዝተላእከ፡ ዓወት ናይቲ መደብ 
ዝምነ መልእኽቲ ድማ ብመራሒ መበል 
15 ዙር ጉጅለ ቻይናውያን  ሓካይም ኣብ 
ኤርትራ ፕሮፈሰር ጃን ሊድዮ ተነቢቡ።

ዮሴፍ ሃይለማርያም

ሎሚ ኣብ ERI-TV
ሰዓት    መደብ 
12፡00   ሃገራዊ መዝሙር
12፡02   ድራማ
12፡30   ዜና (ትግርኛ)
12፡50   ዜና ስፖርት
12፡55   ልዝብ መንእሰያት
13፡30   ዜና (ዓረብ)
13፡45   ለሰ ስፖርት
15፡15   FILM  
16፡40   ፍረ ጻዕሪ 
17፡00   ዜና (ትግርኛ)
17፡15   ደርፊ
17፡30   ዜና (ዓረብ)
17፡40   ዶክተራት ኣብ 
                ስትድዮ (ድግማ)
18፡30   ሰሙናዊ ፍጻሜታት ስፖርት
19፡20   ሃሎ ቆልዑ
20፡00   ዜና ትግረ
20፡15   ዶክመንታሪ  
21፡00   ዜና (ትግርኛ)
21፡25   እንዳ ዝማም
22፡00   ዜና (ዓረብ)
22፡10   መደብ ኣቓልቦ
22፡30   ዜና (እንግሊዝ)

ዕብየት ትምህርቲ ጽሙማን - ኣካል ሃገራዊ ምምዕባል ዓቕሚ ሰብ
ታሪኻዊት ቤት-ትምህርቲ ጽሙማን-ከረን፡ 

ካብ’ቲ ዝተመስረተትሉ እዋን ኣብ መበል 
67 ዓመት ዕድመኣ፡ ካብ’ቲ ዝጸንሓቶ ናይ 
መባእታ ደረጃ ሎም-ዘበን ኣብ ዓመተ-
ትምህርቲ 2022-2023 ናብ ማእከላይ ደረጃ 
ዓብያ ኣላ። እታ ቤት-ትምህርቲ፡ ካብ ናይ 
ውልቂ ምሕደራ እውን ናብ ናይ መንግስቲ 
ምሕደራ ብምስግጋራ - ካልእ ታሪኻዊ ነጥበ-
መቐይሮ እዩ። 
መንግስቲ ኤርትራ፡ ካብ ጽባሕ ናጽነት 

ጀሚሩ ፍሉይ ኣተኵሮ ብምግባር ብዕቱብነት 
ካብ ዝሰርሓሎም ንጥፈታት ማሕበራዊ 
ኣገልግሎት፡ ትምህርቲ ካብቶም ብቐዳምነት 
ዝጥቀሱ ሓደ እዩ። ክሳብ ዓመተ-ናጽነት 
ብደረጃ ሃገር ዝጸንሐ ህንጻ ትሕተ-ቅርጺ 
ትምህርቲ ኣዝዩ ድሩትን ብኣጻብዕቲ 
ዝቍጸርን እዩ። ብዓይነት ይኹን ብብዝሒ፣ 
ምዕባለ ትምህርትን ኣብያተ-ትምህርትን 
ኣዝዩ ድሩት እዩ ነይሩ። መንግስታዊ፡ 
ልምዳውን ስሩዕን ኣብያተ-ትምህርቲ 
ከም’ቲ ዝድለ ኣብ ዘይነበረሉ መድረኽ፡ 
ብዛዕባ ኣካላዊ ስንክልና ይኹን ካልእ ጸገማት 
ዘለዎም ዜጋታት ዝሓሊ ትካል ትምህርቲ 
ምሕሳብ ኣጸጋሚ እዩ ዝነበረ።

ቤት-ትምህርቲ ጽሙማን-ከረን፡ ብሓልዮት 
ስዊድናዊ ቀሺ ኡለ ሃግነር ዝተመስረተት 
ኮይና፡ ካብ ፊንላንድ ብዝመጽአት 
ሚስዮናዊት መምህር ኤልሲ ሩዝ - ኣብ 
1955 ኣብ ፐላሶ ሪቫ ኣብ ናይ ክራይ 
ገዛ ኢያ ጀሚራ። እዛ ታሪኻዊት ቤት-
ትምህርቲ እዚኣ ኣብቲ እዋን’ቲ ብደረጃ 
ኣህጉር ኣፍሪቃ ኣብ ሳልሳይ ደረጃ እትስራዕ 
ክትከውን እንከላ፡ ብደረጃ ምብራቕ ኣፍሪቃ 
ከኣ ፋልመይቲ እያ። ቀለማዊ ስሩዕ ዘመናዊ 
ትምህርቲ ኣብ ኣዝዩ ትሑት ደረጃ ኣብ 
ዝነበረሉ መድረኽ፡ ንጽሙማን እተገልግል 
ቤት ትምህርቲ ምህናጻ ኣዝዩ ዘገርምን ብርቂ 
ነገርን እዩ ነይሩ። ከረንን ከባቢኣን ኣብ ታሪኽ 
ምጅማርን ምምስራትን ቀለማዊ ትምህርቲ 
ሃገርና፡ ምስ ምትእትታው ሚስዮናውያን 
ናይ ቀዳምነት ዕድል  ዝረኸበ ከባቢ ምዃኑ 
ይፍለጥ። 
ኣመሰራርታ ቤት-ትምህርቲ ጽሙማን፡ 

ብናይ ሓደ ውልቀ-ሰብ ሰናይ ድሌትን 
ሓልዮትን ዝተበገሰት ኢያ። ኣብ 1940ታት 
ኣብ ኤርትራ ተመዲቡ ዚነበረ ስዊድናዊ 
ወንጌላዊ ቀሺ ኡለ ሃግነር፡ ናይ ኣጋጣሚ 
ነገር ወይዘሪት ፍቓዱ እትበሃል ናይ 
ገዛ ሰራሕተኛኡ ጽምምትን ትኩርትን 
ነበረት። ናይ ስድራኣ ድሕረ-ባይታ ከኣ፡ 
ሕማቕ ኣጋጣሚ ኮይኑ ክልተ ኣሓታ 
ከምኣ ጽሙማን፣ ወላዲአን ድማ፡ ኣብ 

ኣቶ ወልደሚካኤል 

መም.ተስፋብርሃን

ህጻንነተን ካብ’ዛ ዓለም ብሞት ስለዝተፈልየ 
ብዝኽትምና ዝነብራ ውጹዓት ብምንባረን፡ 
ወላዲተን ንዓአን ንምእላይን ንምዕባይን፡ 
ተዓሲባ እትሰርሕ ጽግምቲ ምዃና 
ተገንዚቡ። 
በዚ መሰረት፡ ብዘይካ እዘን ብቐረባ 

ዝፈለጠን ሰለስተ ኣሓት ካልኦት’ውን 
ተመሳሳሊ ጸገም ዘለወንን ዘለዎምን ግዳያት 
ክህልዉ ከምዝኽእሉ ብምሕሳብ፡ ነዚ 
ጸገም’ዚ ንምፍታሕ ተባዕን ዕዉትን ተበግሶ 
ወሲዱ።
 “ሰብ ንምርዳእ፡ ሰብ ምዃን ጥራይ 

እኹል እዩ!” ዚብል ልሙድ ጥቕሲ 
ግብረ ሰናይ ኣሎ። ሰናይ ተግባር ከኣ ወገን፡ 
ዓሌት ይኹን ሃይማኖት ዘይፈሊ፡ ብሰብኣዊ 
ሕልና ዚድረኽ ተግባር እዩ። ቀሺ ኡለ 
ኣብ 1947 ብዕረፍቲ ንዓዱ ስዊድን ኣብ 
ዝተመልሰሉ ህሞት፡ ምስ ብጾቱን ካልኦት 
ግዱሳትን ብምርድዳእ (Deaf African 
Mission)’ኣፍሪቃዊ ሚስዮን ንጽሙማን’ 
ዝብል ማሕበር ብምምስራት፡ እዛ ቤት 
ትምህርቲ’ዚኣ ከም እትጅመር ተገይሩ። 
እታ ናይ መጀመርያ ቤት-ትምህርቲ 

ጽሙማን፡ ኣብ ሕምብርቲ ከተማ ከረን 
ኣብ ፐላሶ ሪቫ ብክራይ ብዓሰርተ ተማሃሮ 
እያ ጀሚራ። ነዊሕ ከይጸንሐ ግን፡ እቲ 
ጉዳይ ቆላሕታ መንግስቲ ስለዝረኸበ፣ ናይ 
ሽዑ መንግስቲ ፈደረሽን ኤርትራ ምስ 
ኣመሓዳሪ ኣውራጃ ብምርድዳእ፡ እታ ቤት 
ትምህርቲ ባዕላ እትውንኖ ቦታ ኪወሃቦም 
ሓሳብ ቀሪቡ። በዚ መሰረት ብሰናይ ድሌት 
ናይ ሽዑ (ኮሞሳርያቶ) ኣመሓዳሪ ኣውራጃ 
ሰንሒት ዝነበሩ ደግያት እምባየ ሃብተ፡ 
ብ1955 ኣብ ከባቢ ቤት-ትምህርቲ ካልኣይ 
ደረጃ ከረን ኣብ ትሕቲ ሰሜናዊ ወገን ፎርቶ 
ናይ ወተሃደራት ጣልያን ዚነበረ ጥንታዊ 
ገዛውቲ ብምጽጋን፡ ንጽሙማን ዘገልግል 
ቤት ትምህርትን መንበርን ተዳልዩ። እዛ 
ቤት ትምህርቲ ብወግዒ ኣብ ዝተኸፍትተሉ 
ጽምብል፡ ሃጸይ ሃይለስላሴ እውን ተሳቲፉ 
ነይሩ።
 ምስ ጊዜ፡ እቲ ጠለብ ትምህርቲ ጽሙማን 

ብኣዝዩ ዝተዓጻጸፈ መጠን እናዓበየ ስለዝኸደ፡ 
ብመጠኑ ናይ ገለ ውሑዳት ጠለብ ፍታሕ 
ዚረኽበሉ ባይታ ንምጥጣሕ ብ1968 ዓ.ም 
ኣብ ሰሜናዊ ጫፍ ከተማ ከረን ኣብ ከባቢ 
ደዓሪ፡ ንተመሃሮ ዘገልግል ሰፊሕ መካበብያ 
ዘለዎ ጃርዲን፣ መምሃሪ ክፍልታትን 
መደቀስን ከምኡ’ውን ናይ መምህራንን 

ሰራሕተኛታትን መንበሪ ኣባይትን ዘጠቓለለ  
ዘመናዊ ህንጻ ተሰሪሑ። 
ቤት ትምህርቲ ጽሙማን ኣብ መጀመርያ 

ዝተመስረተትሉ እዋን፡ ካብ ቀዳማይ ክፍሊ 
ጀሚራ በብዓመቱ ምስ ምውሳኽ ደረጃ 
ክፍሊ ተማሃሮ እናዓበየትን ሓደ ክፍሊ 
እናወሰኸትን ክሳብ ሓሙሻይ ክፍሊ በጺሓ፣ 
ካብኡ ንላዕሊ ግን ኣይቀጸለትን። በዚ 
መሰረት ኣካዳምያዊ ትምህርቲ ካብ 1ይ 
ክሳብ 5ይ ናይ መባእታ ደረጃ ዘጠቓልል 
ኮይኑ፣ 5ይ ክፍሊ ዝወድኡ ተማሃሮ ከኣ፡ 
ናይ ሓደ ዓመት ናይ ኢደ-ጥበብ ሞያዊ 
ስልጠና ተዋሂብዎም እዮም ናብቲ 
ሕብረተሰብ ዚጽንበሩ።
ቤት ትምህርቲ ጽሙማን ከረን፡ ናይ 

ተማሃሮኣ ኣገልግሎት ትምህርቲ ጥራሕ 
ዘይኮነስ፡ ክሳብ ትምህርቶም ዝዛዝሙ 
መንበሪኦም እውን እተጠቓልል ኣሕዳሪት 
ቤት ትምህርቲ ስለዝኾነት፡ እትሕዞ ዓቕሚ 
ሰብ ኣዝዩ ድሩት እዩ። ኣካዳምያዊ 
ትምህርቶም ወዲኦም ብኢደ-ጥበብ 
ዝሰልጠኑ ክፋነዉ እንከለዉ ዓመታዊ ናይ 
እትቕበሎም ሓደስቲ ጀመርቲ ተማሃሮ 
ብዝሒ፡ 12 ጥራይ እዩ። እቶም ነዚ ዕድል’ዚ 
ዚረኽቡ ተማሃሮ፡ ንሓሙሽተ ዓመታት 
ዝኣክል ተመዝጊቦም ተርታኦም ክሕልዉ 
ድሕሪ ምጽናሕ፡ ዕድሚኦም ካብ 12 
ዓመት ንላዕሊ ምስ ኮነ እዮም ዚጽንበሩ። 
ብዙሓት ከኣ፡ ኣብ ትጽቢት ጥራይ እናነበሩ 
እቲ ዕድል ከይበጽሖም ዕድሚኦም ልዕሊ 
ዓቕመ-ኣዳምን ዓቕመ-ሄዋንን ሓሊፎም 
ዝተርፉ ኣለዉ።
ኣብዚ እዋን’ዚ፡ ብደረጃ ሃገር ካብ 30 ሽሕ 

ክሳብ 40 ሽሕ ዝኾኑ ጽሙማን ከም ዘለዉ 
ይግመት። ካብ’ዚ ናይ ዓሰርተታት ኣሽሓት 
ብዝሒ ዓመታዊ 12 ሰባት ጥራይ ምቕባል 
እምበኣር፡ ዳርጋ ከም ዕጫ ሎተሪ ዝግመት 
- ብሚእታዊት እውን ከተነጻጽሮ ዘጸግም 
ቁጽሪ እዩ። ኣብ’ዚ እዋን’ዚ ተመዝጊቦም 
ናይ ዕድል ተርታኦም ዝጽበዩ ዘለዉ 
230 ጽሙማን ዜጋታት ኣለዉ። ካልኦት 
ኣማኢት ኣሽሓት ከኣ ዘይተመዝገቡ፣ 
ተርታ ዘይሓዙን ተስፋ ዝቘረጹን ኣለዉ። 
ብዘይካ’ዚ እውን ብሰንኪ ለበዳ ኮሮና ቫይረስ 
ብዘጋጠመ ምምዝባል ኣብ ዚሓለፈ ዓመት 
(ዓመተ ትምህርቲ 2021 – 2022) ኪኣትዉ 
ዚግባኦም ተማሃሮ ኣይተመዝገቡን።
ቤት ትምህርቲ ጽሙማን ከረን፡ ኣብዚ 

ሕጂ ተደኲናትሉ ዘላ ቦታ ጥራሕ ካብ 
1968ን ጀሚራ - ናይ ልዕሊ ፍርቂ 
ክፍለ-ዘመን  ዕድመ እኳ እንተሃለዋ፡ 
ከምቲ ኣቐዲሙ ዝተጠቕሰ ካብ ናይ 
መባእታ ደረጃ ኣይሓለፈትን። ካብ 
ዝተመስረተትሉ ክሳብ’ዚ እዋን’ዚ፡ ከም 
ናይ ውልቂ ቤት ትምህርቲ ኣብ ትሕቲ 
ምምሕዳር ወንጌላዊት ሉተራዊት ቤ/ክ 
ክትካየድ ዝጸንሐት ኮይና፡ ሎም-ዘመን ግን፡ 
ኣብ ዓመተ ትምህርቲ 2022–2023 ናብ 
ምሕደራ መንግስቲ ተሰጋጊራ ኣላ። 
ከም ርእሰ-መምህር ናይ’ዛ ቤት ትምህርቲ 

ተመዚዙ ዘሎ መምህር ተስፋብርሃን 
መሃንሾ፡ ብዛዕባ’ቲ ህልው ኲነታትን 
ንጥፈታትን ናይ’ታ ቤት ትምህርቲ ኪገልጽ 
እንከሎ፡ “ምስ ነባራት መምህራንን ኣባላት 
ስታፍን ብዝገበርናዮ ገምጋማዊ ዘተ 
መሰረት፡ ምስ ሓላፊ ጨንፈር ሚኒስትሪ 
ትምህርቲ ዞባ ዓንሰባ መምህር ክፍላይ 
ዓንደሚካኤል ብምርድዳእ ሎም-ዘመን  
ናይ ማእከላይ ደረጃ ትምህርቲ 6ይን 7ይን 
ክፍልታት ከፊትና ኣሎና። እዚ ሓበሬታ’ዚ 
ብደረጃ ሃገር ስለዝተዘርግሐ መባእታን 
ሞያዊ ስልጠናን ዛዚሞም ተፋንዮም 
ዝነበሩ ተማሃሮ ናይ’ዛ ቤት ትምህርቲ-ነበር፡ 
ብብዝሒ መጺኦምና። ክንሕዞ እንኽእል 
ዓቐን ድሩት ስለዝኾነ ግን፡ ኣብ ክልቲኡ 
ክፍልታት ብድምር 23 ተማሃሮ መዝጊብና 
ስሩዕ ትምህርቲ ጀሚርና ኣሎና” ኢሉ።
መንግስቲ ኤርትራ፡ ‘ትምህርቲ ንኹሉ’ 

ዚብል ጽኑዕ መትከል ኣብ ግብሪ ንምውዓል፡ 
ዕድመን ጾታን ከይፈለየ ዋላ ነቶም ስሩዕ 
ናይ ትምህርቲ ዕድላት ዝሓለፎም ዜጋታት 
ብመደብ ዓረዮት፣ ምጥፋእ መሃይምነት፣ 
ትምህርቲ ንዓበይቲ፣ ኣካላዊ ይኹን 
ኣእምሮኣዊ ስንክልና ንዘለዎም ዜጋታት 
እውን፡ ብዝተኻእለ መጠን ከከም ዓቕሞም 
ተቛደስቲ ናይ’ዚ ዕድላት እዚ ክኾኑ ብዕቱብ 
ይሰርሕን ባይታ የጣጥሕን ኣሎ።
ሓደ ጽሙም ዜጋ፡ ብዘይካ እታ ናይ 

ምስማዕ ጸገም ኩሉ እቲ ካልእ ኣካላቱን 
ህዋሳቱን ምሉእ ስለዝኾነ፡ ካብቲ ተራ ሰብ 
ዝፈልዮ የብሉን። ከም ኩሉ ሰብ ኪሰርሕ፡ 
ከበርክት፡ ክዘምድ፡ ከፍር. . . ኣብ ኩሉ 
ማሕበራውን ናይ መነባብሮን መዳያት 
ህይወት ከም ሰቡ ክዋሳእ ከምዝኽእል 
ብግብሪ ዝተረጋገጸ ሓቂ እዩ። ዝኾነ ዝሰምዕ 
ሰብ ክገብሮ ዝኽእል ንጥፈታት ኪገብር 
ጸገም የብሉን። 
ኣብ ሕብረተ-ሰብና ከም ዓቢ ብድሆን 

ጸገምን ዝረአ፡ እቲ ምስ ጽሙማን ክግበር 
ዚኽእል ሜላ ምብህሃል (communication) 
እዩ። እዚ ጸገም’ዚ ግን ብቐሊሉ ክፍታሕ 
ዝኽእል ምዃኑ ብግብሪ ይረአ ኣሎ። 
ንቕሓት፣ ድሌትን ተበግሶን እንተሃልዩ፡ እቲ 
ሓባራዊ መረዳድኢ ዝኾነ ቋንቋ ምልክት፡ 
ኩሉ ሰብ ክለምዶን ክርድኦን ዝኽእል እዩ። 
ነቲ ናይ ምብህሃል ጸገም ንምፍታሕን ተነጽሎ 
ንምውጋድን፡ እቶም እንሰምዕ ምስ’ቶም 
ዘይሰምዑ ኣሕዋትና ብሓባራዊ ቋንቋ 
ክንረዳዳእ ብተወፋይነትን ተገዳስነትን 
ክንመሃር የድሊ። ንሶም ናይ ምስማዕ 
ጸገም ስለዝግድቦም፡ ንሕና ኢና ነቲ ናቶም 
ክንመሃሮ ዘሎና። ምኩራት መማህራን 
ከምኡ’ውን መምሃሪ መሳለጥያታት፣ 
መምሃሪ ፊደላትን መዝገበ ቃላትን ተዳልዩ 
ስለዘሎ፡ እቲ ትምህርቲ ከቢድ ኣይኮነን።
ሃገራዊ ማሕበር ጽሙማን ኤርትራ እውን፡ 

ብደረጃ ሃገር ንጡፍ ጨናፍር ብምምዳብ፡ 
ካብ ስሩዕ ትምህርቲ ወጻኢ ብዝተፈላለየን 
ውዱብን ኣገባባት ቋንቋ ምልክት የምህር 
ስለዘሎ፡ እቲ ንቕሓትን ኣፍልጦን ሕብረተሰብ 

ብዝተዓጻጸፈ ደረጃ ዓብዩ ኣሎ። ጐድኒ-
ንጐድኒ ናይ’ዚ ንቕሓት እዚ ከኣ፡ እቲ 
ኣብ ከረን ጥራሕ ተሓጺሩ ዚነበረ ቤት 
ትምህርቲ ጽሙማን፡ ብደረጃ ሃገር ኣብ 
ካልኦት ዞባታት እውን ክትግበር ውዱእ 
መደባት ተታሒዙ ከምዘሎ ኣቦ-መንበር 
ሃገራዊ ማሕበር ጽሙማን ኤርትራ 
ኣቶ ወልደሚካኤል ስእለ ይሕብር። በዚ 
መሰረት፡ ኣብ ኣቚርደት ተጀሚሩ፣ ኣብ 
ደቀምሓረን ቦርዲን ማይሓባርን እውን 
ኣብ ምብግጋስ ይርከብ። 
እዛ ብወንጌላዊት ሉተራዊት ቤተ-

ክርስትያን ክትመሓደር ዝጸንሐት ቤት 
ትምህርቲ ጽሙማን ዝተመስረተትሉ 
ቀንዲ ዕላማ፣ ጽሙማን ከም ኣካል 
ሕብረተሰብ መጠን፣ ካብ መሃይምነትን 
ትሑት መነባብሮን ሕሰምን ንክገላገሉ፣ 
ብትምህርትን ሞያን ሰልጢኖም ናይ 
ወለዶምን ሕብረተ-ሰቦምን ጾር ካብ ምዃን 
ተገላጊሎም፡ ርእሶም ከምዝኽእሉ ንምግባር 
እዩ። እንተ ተማሂሮምን ሰልጢኖምን 
ከኣ፡ ኣፍረይቲ ዜጋታት ብምዃን 
ከም ኩሉ ዜጋ ኣብ ኩሉ ንጥፈታት 

ሕብረተሰብ ተሳተፍቲ ክኾኑ ዝእግሞም 
ኣይኮነን። ብግብሪ ከም ዝተራእየ እውን፡ 
መብዛሕትኦም ናይ ትምህርትን ስልጠናን 
ዕድል ዝረኸቡ ጽሙማን፡ በላሕትን 
ኣዝዮም ንጡፋትን እዮም። 
ቤት ትምህርቲ ጽሙማን ከረን፡ ብደረጃ 

ሃገር ካብ ኩለን ዞባታትና ብዘይዝኾነ 
ኣፈላላይ፡ ጓል/ወዲ ብተርታ ንዝተመዝገቡ 
ተማሃሮ ትቕበል። ንቕሓትን ኣፍልጦን 
ሕብረተሰብ እናበረኸ ብዝኸደ መጠን 
ከኣ፡ እቲ ጠለብን ድሌትን ዝያዳ እናዓበየን 
ጸቕጢ እናፈጠረን ስለዝኸደ፡ ከም 
መቐጸልታን ተሓጋጋዚትን ናይ’ዛ ቤት-
ትምህርቲ፡ ማንታኣን ካልኣይታን ኣብ 
1988 ዓ.ም ኣብ ኣስመራ ተመስሪታ ስሩዕ 
ኣገልግሎት ኣብ ምሃብ ትርከብ። 
ብሓፈሻኡ ክረአ እንከሎ፡ እቲ 

ኣካዳምያውን ሞያውን ትምህርቲ 
ተመሳሳሊ እኳ እንተኾነ፡ ኣብ ምሕደራ 
እታ ናይ ከረን ኣሕዳሪት (ቦርዲን) 
ክትከውን እንከላ፡ እታ ናይ ኣስመራ - 
ተማሃሮ ምስ ቤተሰቦምን ኣዝማዶምን 
እናነበሩ ንኣገልግሎት ትምህርቲ ጥራሕ 
እናተመላለሱ ዝመሃሩላ እያ። ልክዕ ከም’ቲ 
ካልእ ስሩዕ መዓልታዊ ትምህርቲ ሃገርና። 
ስለ’ዚ ኣሕዳሪት ብዘይምዃና፡ እታ ቤት 
ትምህርቲ ዓመታዊ እትቕበሎም ብዝሒ 
ተማሃሮ፡ ብተዛማዲ ካብ ናይ ከረን ዝበዝሑ 
እዮም። 
እዛ ቤት ትምህርቲ፡ ምስ’ቲ ናይ መባእታ 

መደብ ብተወሳኺ ናይ መዋእለ ህጻናት 
ኣገልግሎት እውን ስለዘለዋ፡ ዕድሚኦም 5 
ዓመት ዝመልኡ ጽሙማን ህጻናት፡ ብኣጋ 
ናይ ትምህርቲ ዕድል ይረኽቡ ኣለዉ። 
ካብ ዓመተ ትምህርቲ 2022–2023 
ጀሚራ ከኣ፡ ብማዕረ ከም’ታ ናይ ከረን 
ናብ ማእከላይ ደረጃ ዓብያ ብምህላዋ፡ 
ናይ ምስማዕ ጸገም ዘለዎም ዜጋታት 
ዝሰፍሐን ብሩህን መጻኢ ዕድል ትምህርቲ 
ተጣጢሑሎም ይርከብ።

ገርጊስ ፍቓድ

ቀዳማይ ክፋል



ሓዳስ   ኤርትራ

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

መበል 32 ዓመት  ቁ.95 20 ታሕሳስ 2022 - ገጽ 5

መጽሓፍ፡ እቲ ለባማት ንወለዶታት ዝሓድጉዎ ዝበለጸን ዝኸበረን ውርሻ እዩ
ተጋዳሊት ኣብርሀት የማነ (ጓል-የማነ)፡ 

ነቲ ጓል ዓሰርተ ዓመት እንከላ ዝጀመረቶ 
ቃልሲ፡ ክሳዕ ናጽነት ንዝሓለፈቶ 
ገልታዕታዕ፡ ዘጋጠማ ከቢድ መውጋእትን 
መሪርን ነዊሕን ማእሰርትን ክትስንድ 
ምብጋሳ፡ “ካብቲ ዝፈጸምኪዮ ጅግንነታዊ 
ታሪኽ ዘይንእስ ታሪኽን ጅግንነትን 
ኢኺ ሰሪሕኪ” ክብላ እደሊ።
ታሪኽ፡ ወላ’ኳ ብዛዕባ ሕሉፍ ዝነግር 

እንተዀነ፡ ንመጻኢ ስለ ዝጸሓፍ፡ ኣብ 
ልዕሊ’ቲ ክሳዕ ሕጂ ብዝረኸብናዮ 
ዝሰነድናዮ ጅግንነታዊ ታሪኽ፡ 
እዛ መጽሓፍ’ዚኣ እትምልኣልናን 
እተሀብትመልናን ፍልጠትን ንቕሓትን 
ብዙሕ እዩ’ሞ፡ ንሽሮ ጠስሚ ተወሰኾ 
እናበልኩ፡ ንኹልና ተረከብትን ወረስትን 
ወለዶ እንቋዕ ሓጐሰና እብል። መጽሓፍ፡ 
እቲ ለባማት ንወለዶታት ዝሓድጉዎ 
ዝበለጸን ዝኸበረን ውርሻ’ዩ። 
መጻሕፍቲ፡ ብርግጽ ናብቲ ዘይነጽፍ 

ባሕሪ ታሪኽ እናሻዕ እናኣጥሓሉ 
ዘሐምብሱናን ዘንሳፍፉናን ብሉጻት ጀላቡ 
እዮም። እዚ ሓቂ’ዚ ኣብ ቦታኡ እናሃለወ፡ 
መጽሓፍ “ሜዳ፡ ኣለም-በቃኝ፡ ሜዳ” 
ብቐሊል ብዝወሓጥን ኣዛናይን ኣጸሓሕፋ 
ዝተጻሕፈት ብምዃና፡ ከተንብብ ካብ 
ትጅምር ኣብቲ ዛንታ ጥሒልካ ብስእለ-
ኣእምሮ ምስቶም ኣብቲ መጽሓፍ ዘለዉ 
ሰባትን ፍጻሜታትን ከም እትሳለ ትገብረካ። 
ናይ መጽሓፍ ጽቡቕ ነገር፡ ነቶም ገጸ 
ባህርያት፡ ቦታታትን ፍጻሜታትን፡ ብናይ 
ባዕልኻ ኣእምሮኣዊ ስእሊ ትስእሎምን 
ትፈጥሮምን። ስለ ዝዀነ፡ ነዛ መጽሓፍ 

ክጅምራን ዝተወለድኩሉ ዕለትን ቦታን 
ኣቐሚጠ፡ ኣብቲ ደራሲት ዝተወለደትሉ 
ግዜ ተፈጢረ፡ ንዘዝፈጸመቶን ዝሓለፈቶን 
ጕዕዞ እዕዘብ። ግዜ ቍልዕነታ ከስተማቕር፡ 
ንቡቕሊ ሃገራዊ ስምዒታታን ንጥፈታታን 
ክምስክር፣ ጐኒ-ጐኒ ግዜ ንቕሓታ፡ 
ውዳቤኣን ምዕጣቓን እናተሳለኹ 
ክምኰር፣... ኮታ፡ ግዜ ታዕሊማ፡ ናብራ 
ገድላን መውጋእታን፡ ቃንዛኣን ስቓያን፡ 
ነዊሕ ማእሰርታን ከርተታን ብህያው 
ክርኢ ኣኽኢላትኒ።
ደራሲት፡ ካብ ግዜ ቍልዕነታ’ያ 

ህይወታ ንቓልሲ ንናጽነት ወፊያቶ። 
ጓል 10 ዓመት ተማሃሪት ራብዓይ ክፍሊ 
እንከላ ብሰንኪ ኣብ ከረን ዝረኣየቶ፡ ኣብ 
ዕዳጋ ዝተሰቕለ ዘስካሕክሕ ሬሳታት 
ተጋደልቲ፡ እዛ ሃገር ጸገም ወሪዱዋ ከም 
ዝነበረን ፍታሕ ክመጽእ ከም ዝነበሮን 
ኣብ ዘይዕድሚኣ ዘይዓቕማ ክትሓስብ 
ቐሲቡዋ። እዚ ናይ ፈለማ ጦብላሕታ’ዚ 
ኒሕ ኣትሒዙዋ፡ ንግዜ ቍልዕነታ ከም 
ቈልዓ ገዛ-ገዛን ሃክትን ክትጻወት ዘይኰነት፡ 
ነቲ ካብ ኣእምሮኣ ምህሳስ ዝኣበያ 
ዝረኣየቶ ግፍዒ፡ ምስ ካብኣ ዝዓብዩ ኣብ 
ምዕላል ተጸምደት። ብኡ ኣቢላ፡ ሃገራዊ 
ስምዒታን ቅርሕንቲ ኣብ ልዕሊ ጸላእታን 
ካብ ግዜ ናብ ግዜ እናበረኸ ብምኻዱ፡ 
ሃማን ቀልባን ምስ ሃገራን ተጋደልትን 
ኰነ። ኣብ ትሕቲ ዋህዮ ብምውዳብ፡ 
ኣብ ምንቃሕን ምውዳብን እናነጠፈት 
ክትሰርሕ ድሕሪ ምጽናሕ፡ ተዓሊማ 
ናብ ተዋጋኢ ሰራዊት ተወዚዓ፡ ኣብ 
ኲናት ብጅግንነት እናተዋግአት ብኸቢድ 

ብምህራማ’ያ ተማሪኻ። መጀመርታ ኣብ 
ኣስመራ ሓዝሓዝ፣ ድሒራ ኣብ ኣለም-
በቃኝ (ኣዲስ-ኣበባ) ንትሸዓተ ዓመታት 
ድሕሪ ምእሳር፡ ኣብ 1988 ተፈቲሓ 
ናብ ስድራኣ ምስ ተጸንበረት’ውን፡ እቲ 
ካብ ግዜ ቍልዕነታ ዝተለመቶ ዕላማ ኣብ 
ምዕራፉ ዘይበጽሐ ብምንባሩ፡ እንደገና ናብ 
ሜዳ ተመሊሳ ክሳዕ ናጽነት ተጋዲላ። 
እዚ፡ ከም ሰብ ኣብ ውሑዳት፡ ከም ህዝብን 
ሃገርን ድማ ኣብ ካልእ ብዙሕ ዘይረአ 
ጅግንነታዊ ተርእዮ እዩ። 
ጅግንነታዊ ፍጻሜታት ታሪኽ፡ እንተ 

ዘይተሰኒዶም ክፍለጡን ክውረሱን ስለ 
ዘይክእሉ፡ ነዚ ታሪኽ ምፍላጠይ ጥራይ 
ዘይኰነ፡ ክምስክረሉን ጦብላሕታይ 
ክገልጽን ዕድል ብምርካበይ እሕበን። 
ብርግጽ ዶንጒዩ እዩ፣ ናጽነት ጥራይ’ኳ 
ልዕሊ 30 ዓመት ኣቝጺሩ’ሎ፣ ግን ከኣ 
እንቋዕ ኣይቦዀረ። 
ቅድሚ ሕጂ ንጓል የማነ እፈልጣ’የ። 

መጽሓፋ ምስ ኣንበብኩ ግን፡ እፈልጣ 
ከም ዘይነበርኩ’ዩ በሪሁለይ። ውዕሎኣን 
ዝሓለፈቶ ጉዕዞን ተዓቢጡ ብምንባሩ፡ 
በቲ ድሕሪ ናጽነት ንህዝቢ - ብፍላይ ከኣ 
ንደቀንስትዮ - ትህቦ ዝነበረት ምኽርን 
ማዕዳን ጥራይ’የ ዘድንቓ ነይረ። ምሉእ 
ህይወታ ንህዝብን ሃገርን ዘወፈየት 
ምንባራን ምህላዋን መጽሓፋ ምስ 
ኣንበብኩ’የ ፈሊጠ። ኣብ እዋን ቍልዕነታ 
ንሕብረተሰባን ንዝተገለሉ ሰባትን ተርእዮ 
ዝነበረት ሰብኣውነት፡ ብፍላይ ምስተን 
ሕብረተሰብ ኣግሊሉወን ዝነበረ ኣደይ 
ዘምዘምን ኩሉንትና ወርቂን ዝበሃላ ደቂ 

“ሜዳ፡ ኣለም-በቃኝ፡ ሜዳ”ዓርቢ 14 ጥቅምቲ 2022፡ ብተጋዳሊት ዓርቢ 14 ጥቅምቲ 2022፡ ብተጋዳሊት 
ኣብርሀት የማነ ዝተጻሕፈት፡ ንታሪኽ ኣብርሀት የማነ ዝተጻሕፈት፡ ንታሪኽ 
ህይወታ ኣብ ገድሊ፡ ኣብ ቤት ህይወታ ኣብ ገድሊ፡ ኣብ ቤት 
ማእሰርቲ ኣለም-በቃኝ፡ እንደገና ኣብ ማእሰርቲ ኣለም-በቃኝ፡ እንደገና ኣብ 
ገድሊ እተዘንቱ - “ሜዳ፡ ኣለም-በቃኝ፡ ገድሊ እተዘንቱ - “ሜዳ፡ ኣለም-በቃኝ፡ 
ሜዳ” - ዘርእስታ መጽሓፍ ምስ ህዝቢ ሜዳ” - ዘርእስታ መጽሓፍ ምስ ህዝቢ 
ተላልያ ነይራ። ኣብዚ ታሪኽና ዓይነታዊ ተላልያ ነይራ። ኣብዚ ታሪኽና ዓይነታዊ 
ኣዘናትዋ፡ ብፍላይ ድማ ዛንታ ሰብ ኣዘናትዋ፡ ብፍላይ ድማ ዛንታ ሰብ 
ውዕሎ፡ ተዋሒዱዎ ዘሎ እዋን፡ ምሕታም ውዕሎ፡ ተዋሒዱዎ ዘሎ እዋን፡ ምሕታም 
ናይታ መጽሓፍ መመላእታ ነቲ ጌና ናይታ መጽሓፍ መመላእታ ነቲ ጌና 
ማንካ ዘይተላዕሎ መስተንክር ታሪኽና’ዩ ማንካ ዘይተላዕሎ መስተንክር ታሪኽና’ዩ 
ክበሃል ይከኣል። ንሎሚ ኣብዚ ዓምዲ፡ ክበሃል ይከኣል። ንሎሚ ኣብዚ ዓምዲ፡ 
ኣብ መደብ ምልላይ ናይታ መጽሓፍ፡ ኣብ መደብ ምልላይ ናይታ መጽሓፍ፡ 
ብኽልተ ሞያውያን ካብ ዝቐረበ ነጸብራቕ ብኽልተ ሞያውያን ካብ ዝቐረበ ነጸብራቕ 
ገለ ክፋሉ ነቕርበልኩም።  ገለ ክፋሉ ነቕርበልኩም።       

*****
ጓል የማነ፡ ነዛ መጽሓፍ’ዚኣ ብምድላው፡ 

ታሪኻ ጥራይ ኣይኰነትን ኣዘንትያ፣ ኣብ 
ግምጃ ስነ-ጽሑፍ ሃገርናን ምስናድ 
ታሪኽ ህዝብናን ሃገርናን ምቕሉል 
ኣበርክቶ ገይራ ኣላ።
ንሕና ኤርትራውያን፡ ነፍሲ-ወከፍና፡ 

“ንባዕልና ታሪኽ ኢና” ክብል እኽእል። 
ምስቲ ሃገርና ዝሓለፈቶ ብዙሕ ፈታኒ 
መድረኻትን መሪር ቃልሲን (ቅድሚ 
ናጽነት ይዅን ድሕሪ ናጽነት) ዳርጋ 
ነፍሲ-ወከፍ ኤርትራዊ ዘሕለፎ ህይወት 
ዓቢ መጽሓፍ ክኸውን ዝኽእል’ዩ። 
ግን ከኣ፡ ሰብ ታሪኽ እምበር ጸሓፍቲ 
ታሪኽ ኣይኰንናን። ዛጊት ዝተጻሕፈ 
ምስ ስፍሓት ታሪኽና ክነጻጸር እንከሎ፡ 
ንጣብ ካብ ማይ ባሕሪ እዩ። ብፍላይ 
ዝተጻሕፈ ውልቀ-ታሪኽ እንተሎ፡ ኣዝዩ-
ኣዝዩ ውሑድ’ዩ።
ሓንቲ ብዙሕ ግዜ ዝደጋግማ፡ “ሓደ’ኳ 

ገዛውታ ተርእዮ ዝነበረት ምድንጋጽ 
ፍሉይ እዩ።
እዛ መጽሓፍ፡ ወላ’ኳ ዝኽርታት ውልቀ-

ታሪኻ ዝሓዘለት ትዅን’ምበር፡ ብሓፈሻ 
ዝኽርታት ታሪኽ ቃልሲ ህዝቢ ኤርትራ 
ሓቚፋ ኣላ። ማእለያ ዘይብሎም ጀጋኑ 
ብጾት ብቐጥታን ብተዘዋዋርን ተጠቒሶም 
ኣለዉ። ኩሉ ዓይነት ቃልስን ተቓላሳይን 
ዝሓዘት ድማ’ያ። ዝውደቡን ዝውድቡን፣ 
ዘንቅሑን ዝነቕሑን፣ ዝዓጥቁን ዘዕጥቑን፣ 
ኣብ ዕላማኦም ጸኒዖም ዝጋደሉን ዕላማኦም 
ረጊጾም ዝኽሕዱን፣ ምእንቲ ውጹዓት 
ዝስንክሉን ዝስውኡን፡ ምስ ጸላኢ 
ወጊኖም ንውጹዓት ዝጐድኡን ዝቐትሉን፡ 
ወዘተ.። ኩሉ’ቲ ንሃገር ከርተት ዝበለ 
ህዝቢ - ዓቢ ንእሽቶ፡ ጓል ወዲ  - ዝሓቘፈት 
ብምዃና፡ ነቲ “ሓቀኛ ታሪኽ ሃገራትን 
ሕብረተሰባትን ኣብ ታሪኽ ውልቀ-ሰባት 
እዩ ዝምርኰስ” ዝብል ኣበሃህላ እተራጕድ 
እያ።
ኣብዛ መጽሓፍ፡ ናይ ገለ ኣብ በበይኑ 

እዋንን ቦታን ስለ ዕላማኦም ዝተሰውኡ፡ 
ዝሰንከሉን ዝተረሸኑን ዝርዝር ኣስማት ምስ 
ፍጻሜታቱ ብምህላዉ፡ ክንዮ’ቲ ኣንቢብካ 
ፍልጠትካን ንቕሓትካን እተበርኸሉ 
ብልጫ፡ ዝያዳ ታሪኽ ንምብርባርን 
ንምስናድን ብልጽቲ መወከሲት እያ። (. 
. .)
መጽሓፍ፡ “ሜዳ፡ ኣለም-በቃኝ፡ ሜዳ” 

ብንጽህና ጸሓፊት ዝተመልአት’ያ። 
ኩሉ’ቲ ዝነበረን ዝሓለፈን ታሪኽ፡ ብገላጺ 
ኣገባብን ብዘይሕብእብእን እያ እትገልጾ። 
ኣብ ገሊኡ’ውን፡ ወላ’ኳ ህይወት ገድሊን 

ቃልስን ዝፈጠሮ ፍሉይ ባህርን ወተሃደራዊ 
መምርሕን እንተ ነበረ፡ ሰብ ብምዃንካ 
ጥራይ ካብ ሰብኣውነት ክትወጽእ ከም 
ዘይትኽእል ዘርእን ዝገልጽን ማእለያ 
ዘይብሉ ፍጻሜታት ሰፊሩ’ሎ። በዚ 
ኸኣ ጓል-የማነ፡ ነቲ “ተጋዳላይ ገይረ 
ኣይብልን እዩ” ዝብል ኣበሃህላ ብግቡእ 
ከም ዝተረድኣቶ’ዩ ዘነጽር። ምኽንያቱ፡ 
እዚ ኣበሃህላ’ዚ ብዝፈጸምካዮ ጅግንነት 
ክትጀሃርን ክሳዕ ኣፍንጫኻ ክትንፋሕን 
የብልካን ማለት ደኣ’ምበር፡ ንዝተፈጸመ 
ጅግንነት ቀቢርካዮ ኪድ ማለት ስለ 
ዘይኰነ። 
ታሪኽ፡ ብስነ-ፍልጠታዊ ምርምርን 

ጥበብን እንተ ዘይተጻሒፉ፡ ተገሊጹን 
ተተርጒሙን፡ ብሰራሕቱ ከይተረፈ ክርሳዕ 
ከም ዝኽእል፡ ርሑቕ ከይከድና፡ ኣብዚ 
ሓጺር ናይ ናጽነት እዋን ርኢናዮ ኢና። 
ዘለናዮ ግዜ፡ ግዜ ረቂቕ ቴክኖሎጅን 
ዲጂታላዊ ሜድያን ብምዃኑ፡ ብዙሓት 
ሰባት፡ “ስነ-ጽሑፍ ሞይቱ እዩ” ኢሎም 
ኣብ ዝኣምኑሉ ወለዶ ንርከብ ብምህላውና 
ጥራይ፡ መጽሓፍ ኣብ ምጽሓፍ ተስፋ 
ዝቘርጹ ክህልዉ ይኽእሉ’ዮም። እንተዀነ፡ 
ከምቲ ንቕጫ፡ ‘እንቋዕ ተሰንከተ’ምበር 
ንቘልዓ ኣብ ጸባ ኣሊኽና፣ ንዓበይቲ 
መዓር ለኺና ከነብልዖም ኢና’ ዝበሃል፡ እቲ 
ታሪኽ ኣብ ግዜኡ ይሰነድ ጥራይ’ምበር፡ 
እንተ ደሊና ብድምጺ፣ እንተ ደሊና 
ብድምጽን ስእልን ወይ ብቪድዮ ንወረስቲ 
ክንቅርበሎም ንኽእል ኢና። 

                  ነጃት ኣደም                  ነጃት ኣደም

ታሪኽ ክጽሕፍ ዝኽእል የልቦን” እትብል 
ጥቕሲ ኣላ። እዚ ኣበሃህላ’ዚ፡... ዛንታ 
ደቂ-ሰብ፡ ታሪኽ ሕብረተሰብን ሃገርን፡ 
ዛንታ ሓደ መዋእልን ወለዶን፣ ብሓደ 
ጸሓፊ ኣብ ሓደ መጽሓፍ ክትረኽ ከም 
ዘይክእል ንምግላጽ ዝተባህለ’ዩ። ታሪኽ 
ሃገርን ሕብረተሰብን፡ ጠቕሊልካ ኣብ 
ሓደ መጽሓፍ ወይ ብሓደ ዓይነት ቅዲ 
ጽሑፍ ክትገልጾ ፍጹም ዘይክኣል’ዩ። 
ታሪኽ ብምምልላእ፡ ማለት፡ ብንኣሽቱን 
ዓበይትን ኣበርክቶ ናይ ብዙሓት፣ 
ብዝተፈላለየ ስነ-ጥበባዊን ስነ-ጽሑፋዊን 
ቅዲታት ኣቀራርባ፡... እዩ ክግለጽ ዝከኣል።
ኣብ ዓውዲ ስነ-ጽሑፍ፡ ታሪኽ 

ብብዙሕ መልክዓት ክጸሓፍን ክስነድን 
ይኽእል። መጽናዕታዊ ጽሑፍ፡ ሓደ 
ቕዲ ኣጸሓሕፋ ታሪኽ እዩ። እዚ ቕዲ’ዚ፡ 
ኣብ ሓፈሻዊ ፖለቲካዊ፡ ወተሃደራዊ፡ 
ቍጠባዊ፡ ባህላዊን ማሕበራዊን መዳያት 
ናይ ታሪኽ፡ ኣብ ስኑድ ሓበሬታ፡ ኣሃዛትን 
ጭብጢታትን፡ ኣብ ግደ ላዕለዎት 
መራሕቲን ወሰንቲ ኣካላትን ዘድህብ’ዩ። 
ኣብ ፍሉይ ፍጻመታትን ውዕሎታትን 
ዝቐንዐ ናይ ሓባር ነዋሕቲ ዛንታታት 
(ኖቨል) ከምኡ’ውን ሓጸርቲ ዛንታታት 
ከኣ፡ ነቲ ሓፈሻዊ ታሪኽ ምልኣት 
ዝውስኸሉ፡ ካልእ መልክዕ ኣጸሓሕፋ 
ታሪኽ እዩ። ኣብ ሓቀኛ ታሪኽ መሰረት 
ዝገበረ ብልቢ-ወለዳዊ ገጸ-ባህርያት 
ዝቐውም መጽሓፍ’ውን እንተዀነ፡ ሓደ 
ኣገባብ ኣዘናትዋ ታሪኽ’ዩ።
ከምዚ ኣብርሀት ኣዳልያቶ ዘላ ታሪኽ 

ህይወት ወይ ውልቀ-ዛንታ (Autobiogr-

raphy) ድማ፡ ካልእ ፍልይ ዝበለ ቅዲ 
ኣጸሓሕፋ ዀይኑ፡ ብመገዲ ውልቀ-ሰብ፡ 
ዝተፈላለየ ፍጻመታት ዘዘንቱ እዩ። እዞም 
ዝተጠቕሱን ዘይተጠቕሱን ቅዲታት 
ስነዳ ታሪኽ፡ ነናቶም ብልጫታትን 
ሕጽረታትን ኣለዎም። ዘለዎም ሃጓፋት 
ተመላሊኦም ከኣ፡ ንታሪኽ ብምልኣት 
ክገልጹዎ ይኽእሉ። ናይ ታሪኽ ሃጓፍ 
ካብ ዝምልኡ ዓይነት መጻሕፍቲ ሓደ 
እምበኣር፡ ታሪኽ ህይወት (Biogrraphy) 
እዩ።
ሰብን መድረኽን ሓለፍቲ እዮም። እቲ 

ዝተርፍ ታሪኾም ጥራይ እዩ። ንሱ’ውን 
እንተ ተሰኒዱ። ገድሊን መስገደላቱን 
ኰነ፡ ህይወት ቤት-ማእሰርቲ ኣለም-በቃኝ፡ 
ኣብ ሓደ እዋን ቀንዲ ዛዕባ ወግዕና 
ከም ዘይነበረ፡ ሎሚ ሳሕቲ ዝልዓል 
ዛንታ’ዩ። ርግጽ’ዩ ዝኽርታቱ ገና ኣብ 
ኣእምሮ ብዙሓት ድሙቕ ኣሎ። ዝኽሪ 
ናብ ጽሑፍ እንተ ዘይሰጊሩ ግን፡ ምስ 
ግዜ እናሃሰሰ፡ መወዳእታ ምቕሃሙ 
ኣይተርፍን። ነዚ ብምግንዛብ፡ ደራሲት 
ኣብርሀት የማነ፡ ውልቀ-ታሪኻ፡ ኣብ 
ግምጃ ሃገራዊ ታሪኽን ስነ-ጽሑፍን 
ንምውሳኽ ዝወሰደቶ ተበግሶ ዝምጐስ’ዩ።
ሓቀኛ ዛንታ ውልቀ-ሰብ (Autobiogr-

raphy)፡ ወካሊ ሓደ ታሪኻዊ መድረኽን 
በቲ መድረኽ’ቲ ዝተጸልወ ዕጫ 
ሰባትን እዩ። መጽሓፍ፡ “ሜዳ፡ ኣለም-
በቃኝ፡ ሜዳ”፡ ኣብ እዋን ስትራተጂያዊ 
ምዝላቕ፡ ተጋዳሊት ኣብርሀት የማነ፡ 
ኣብ ዓውደ-ውግእ ቈሲላ ኣብ ኢድ 
ጸላኢ ድሕሪ ምውዳቓ፡ ኣብ ኣብያተ-

ማእሰርቲ ዘሕለፈቶ ህይወት ዝትርኽ 
እዩ። ኣብርሀት፡ ኣብ መጽሓፋ ኣዘንትያቶ 
ካብ ዘላ እቲ ዝበዝሕ ናይ ቤት-ማእሰርቲ 
ተመኵሮኣ ዀይኑ፡ ዛንታኣ 
ካብ እዋን ንእስነት ስለ 
ዝጅምር፡ ኣብ መፋርቕ 
70ታት፡ ምስ ምኽራር 
ግፍዒታት ጸላኢን ምዕባለታት 
ሰውራን፡ ኣብ መላእ ኤርትራ፡ 
ኣውራ ድማ ኣብ መንእሰያት 
ኣስመራ ዝተጓሃሃረ ሓያል 
ናይ ምቅላስ መንፈስን 
ሃገራውነትን፣ ህይወት ገድሊ፡ 
ጣዕሙን ምረቱን፣ ባህርያት 
ሰባት፣ ዝተፈላለየ ዘስሕቕን 
ዘገርምን ኣጋጣሚታትን 
ናይ እዋኑ ወግዒታትን ስለ 
እተዘንቱ፡ ንድሕሪት መሊሳ፡ 
መንእሰያት ኤርትራ ኣብ 
ሓደ መድረኽ ንዝሓለፉዎ 
ብዓይነቱ ፍልይ ዝበለ 
ህይወት እተዘኻኽር ሰሓቢት 
መጽሓፍ’ያ።
ውልቀ-ታሪኽ፡ ዝዓበየ ብልጫኡ፡ 

ዛንታ ምንጋሩ ጥራይ ኣይኰነን። ሰባት 
ንዝገጥሞም ብድሆታት ከመይ ሓሊፎሞ 
እናተረኸ፡ መድረኽ ዝፈጠሮ ጸገማት 
ኰነ ዕድላት ናብ ረብሓኦም ክቕይሩዎ 
ዘካይድዎ ጻዕርን ተባላሓትነትን ስለ ዘርኢ፡ 
ንተካእቲ ወለዶታት መሃሪ’ዩ። ቈልዑን 
መንእሰያትን ዘሐጕስ ይዅን ዘሕዝን፡ 
ጥዑም ይዅን መሪር ተመኵሮ ህይወት 
እና’ንበቡ ምስ ዝዓብዩ፡ ፍቕሪ ሃገር፡ ባህሊ 

ጅግንነት፡ ጻዕረኛነት፡ ተጻዋርነት፡ ጽንዓት፡ 
ፍትወት ስራሕን ፍልጠትን ካልእ 
ክብርታትን ክቐስሙ ዘኽእሎም’ዩ።
በዚ መንጽር’ዚ፡ ተጋዳሊት ኣብርሀት 

የማነ ውልቀ-ታሪኻ ንምዝንታው 

ዝወሰደቶ ተበግሶ ንብዙሓት ፍሉይ 
ተመኵሮ ዘለዎም ኣርኣያ ዝኸውን’ዩ። 
ደራሲት፡ ኣብ ኣእምሮኣ ዝነበረ ዝኽሪ 
ምስ ደቂቕ ዝርዝራቱ፡ ብንጹር፡ ንጹህን 
ቀጥታዊን ኣገላልጻ፡ ብዘይስልኪ ዋሕዚ 
ኣዘናትዋ፡ ህይወትን ጣዕሚን ኣልቢሳ፡ 
ተነባቢ መጽሓፍ ከተዳሉ ዝገበረቶ ጻዕሪ 
ዝነኣድ’ዩ።

               ሰሎሞን በርሀ               ሰሎሞን በርሀ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

20 ታሕሳስ 2022 - ገጽ 6 መበል 32 ዓመት ቁ.95

ቤት-ፍርዲ ዞባ ማእከል 
ኣስመራ

ኣቶ ገብረማርያም፡ ስም ኣቦይ ገብረማርያም 
ተኽለማርያም ምባል ተሪፉ፡ ገብረማርያም 
ተስፋማርያም ተባሂሉ ይተኣረመለይ 
ስለዝበለ፣ ዝቃወም እንተሎ፡ ን6/1/23 1ይ 
መጋባእያ ቁ.32 ይቕረብ። 

ወ/ሮ ፋና ኣልገዳ በላይ፡ ተጸዋዒ ኣቶ 
ተስፋይ ዑቕበ ተስፋማርያም ናይ 
ውክልና ምስራዝ ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን30/12/22 
ኣብ ቤ/ፍ 6ይ መጋባእያ ቁ.41 ቅረብ። 
እንተዘይቀሪብካ፡ ጉዳይ ኣብዘየለኻሉ ክርአ 
ምዃኑ ነፍልጥ።

ሶልያና ኣተሽም ኣብርሃም፡ ስም ኣደይ 
ኢትዮጵያ ርስቱ ምባል ተሪፉ፡ ለተንስኤ 
ርስቱ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን9/1/23 6ይ መጋባእያ 
ቁ.40 ይቕረብ። 

ዮኤል ኣተሽም ኣብርሃም፡ ስም ኣደይ 
ኢትዮጵያ ርስቱ ምባል ተሪፉ፡ ለተንስኤ 
ርስቱ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን9/1/23 6ይ መጋባእያ 
ቁ.40 ይቕረብ። 

ፍዮሪ ኣተሽም ኣብርሃም፡ ስም ኣደይ 
ኢትዮጵያ ርስቱ ምባል ተሪፉ፡ ለተንስኤ 
ርስቱ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን9/1/23 6ይ መጋባእያ 
ቁ.41 ይቕረብ። 

ብርሃነመስቀል ኣረፋይነ ሞጎስ ምባል 
ተሪፉ፡ ብርሃነመስቀል ኣረፋይነ ብርሃነ 
ተባሂሉ  ይተኣረመለይ ስለዝበለት፣ 
ዝቃወም እንተሎ፡ ን3/1/23 ኣብ 2ይ 
መጋባእያ ቁ.35 ይቕረብ። 

ሃብቶም ተኸስተ ወልደማርያም ምባል 
ተሪፉ፡ ሃብቶም ከሰተ ተኽለማርያም 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን11/1/23 ኣብ 6ይ መጋባእያ 
ቁ.41 ይቕረብ። 

ብቁ/መዝ/1836/2022 ንምቅሊት ውርሻ 
ዝምልከት ጉዳይ ኣብ መንጎ ከሳሲት 
ወረ/ነፍ/ተኽለ ኣብርሃ ተመልሶ/ ወ/ሮ 
ሳባ ተኽለ ኣብርሃን፡ ተጸዋዕቲ ወ/ረ 
ነፍ/ተኽለ ኣብርሃ ተመልሶን ወ/ረ/
ነፍ/መድህን ሓደራ ጎሎምን 1. ወ/ሮ 
ዮዲት ተኽለ ኣብርሃ 2. ወ/ሮ ጸሃይነሽ 
ተኽለ ኣብርሃ 3. ወ/ሮ የሃንሱ ተኽለ 
ኣብርሃ 4. ኣቶ ሃይለ ተኽለ ኣብርሃ 5. 
ኣቶ ተስፋልደት ተኽለ ኣብርሃ 6. ኣቶ 
በላይ ተኽለ ኣብርሃ (ሞግዚት ኣበራሽ 
ጉልበት) 7. ኣቶ ኣማኑኤል ተኽለ ኣብርሃ 
8. ኣቶ ቢንያም ተኽለ ኣብርሃ 9. ኣቶ 
ኣብርሃም ተኽለ ኣብርሃ ክሲ ተመስሪቱ 
ስለዘሎ፡ ከሳሲት ብዕለት 8/11/22 
ተጻሒፉ ብዝቐረበ ምልክታኣ መሰረት፡ 
ተጸዋዕቲ ቁ.2,4,5,7,8,9 ኣብ ወጻኢ ሃገር 
ስለዝቕመጡ ናይዚ ኣቕሪበዮ ዘለኹ 
ቅዳሕን ክስን መጸዋዕታን ክበጽሓሎም 
ኣይክእልን እዩ ብምባል ብቃል ማሕላ 
ዝተሰነየ ሰነድ ኣቕሪባ። ብተወሳኺ 
ከሳሲት ዝርዝር ኣድራሻ ናይ ኣብ ቁ.2 
ወ/ሮ ጸሃይነሽ ተኽለ ኣብርሃ ቁ.4 ኣቶ 
ሃይለ ተኽለ ኣብርሃ ቁ.7 ኣቶ ኣማኑኤል 
ተኽለ ኣብርሃ ቁ.9 ኣቶ ኣብርሃም ተኽለ 
ኣብርሃ ተጠቒሶም ዘለዉ ተጸዋዕቲ 
ቅረቡ። ኣብ መንጎ ከሳሲት ወረ/ነፍ/
ተኽለ ኣብርሃ ተመልሶ ወ/ሮ ሳባ ተኽለ 

ኣብርሃን፡ ተጸዋዕቲ ወ/ረ/ነፍ/ተኽለ ኣብርሃ 
ተመልሶን ወረ/ነፍ/መድህን ሓደራ 
ጎሎምን 1. ወ/ሮ ዮዲት ተኽለ ኣብርሃ 
2. ወ/ሮ ጸሃይነሽ ተኽለ ኣብርሃ 3. ወ/ሮ 
ይሃንሱ ተኽለ ኣብርሃ 4. ኣቶ ሃይለ ተኽለ 
ኣብርሃ 5. ኣቶ ተስፋልደት ኣብርሃ ተኽለ 
6. ኣቶ በላይ ተኽለ ኣብርሃ (ብሞግዚት 
ኣበራሽ ኣብርሃ) 7. ኣቶ ኣማኑኤል ተኽለ 
ኣብርሃ 8. ኣቶ ቢንያም ተኽለ ኣብርሃ 9. 
ኣቶ ኣብርሃም ተኽለ ኣብርሃ ንምቅሊት 
ውርሻ ዝምልከት ጉዳይ ተኸፊቱ ይርአ 
ስለዘሎ፡ ኣብ ቁ.5 ኣቶ ተስፋልደት ተኽለ 
ኣብርሃ 8. ኣቶ ቢንያም ተኽለ ኣብርሃ 
9.ኣቶ ኣብርሃም ተኽለ ኣብርሃ ኣብ ቁ.5 
ኣቶ ተስፋልደት ተኽለ ኣብርሃ ቁ.8 ኣቶ 
ቢንያም ተኽለ ኣብርሃ፡ ኣስማቶም ተዘርዚሩ 
ዘሎ ተጸዋዕቲ ተቐማጦ ወጻኢ ኮይኖም 
ኣድራሽኦም ስለዘይተፈልጠ፡ ተጸዋዕቲ 
ብኣካል ወይ ብሕጋዊ ወኪል ን11/01/23 
ኣብ 1ይ ቤ/ፍ ቅረቡ። እንተዘይቀሪብኩም፡ 
ጉዳይኩም ኣብዘየለኹምሉ ክርአ ምዃኑ 
ንሕብር። 

ኮማዊ ቤት-ፍርዲ ዕዳጋ ሓሙስ 

ቀሺ ገብረመስቀል ቀሺ ዓንደሚካኤል ኣባይ፡ 
ኣቦይ ቀሺ  ዓንደሚካኤል ኣባይ ሓጎስ 
ስለ ዝዓረፈ፡ ኣነ ጥራይ ወራሲ ምዃነይ 
ይረጋገጸለይ ስለዝበለ፣ ዝቃወም እንተሎ፡ 
ን16/1/23 ኣብ ቤ/ፍ ይቕረብ። 

ኮማዊ ቤት-ፍርዲ ጸጸራት

ወ/ሮ ይርጋኣለም ተወልደ፡ በዓል-ቤተይ 
ዳዊት ዓንደሚካኤል ስለዝዓረፈ፡ ንዓይ ምስ 
3 ደቀይ ዝገደፈልና ለበዋ ይጽደቐልና 
ስለዝበለት፣ ዝቃወም እንተሎ፡ ን10/1/23 
ኣብ ቤ/ፍ ይቕረብ።

ኮማዊ ቤት-ፍርዲ ገዛ ባንዳ

ሃይለ ገብረእግዚኣብሄር ሃብተገርግሽ፡ 
ሓፍተይ መም/ትብለጽ ገብረእግዝኣብሄር 
ስለዝዓረፈት፡ ኣነ ምስ 3 ኣሕዋተይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን12/1/23 ኣብ ቤ/ፍ ይቕረብ። 

ኮማዊ ቤት-ፍርዲ ገጀረት

ኣቶ ሰለሙን ተስፋይ ደምሴ፡ ኣደይ ኪዳኑ 
ተስፋይ ሓጐስ ስለዝዓረፈት፡ ኣነ ጥራይ 
ወራሲ ምዃነይ ይረጋገጸለይ ስለዝበለ፣ 
ዝቃወም እንተሎ፡ ን17/1/23 ኣብ ቤ/ፍ 
ይቕረብ።

ከሳሲት ወ/ሮ ዳናይት ብርሃነ ኣለም፡ ተኸሳሲ 
ኣቶ ሜሮን ኣማኑኤል ተስፋማርያም ናይ 
ፍትሕ ክሲ ኣቕሪባትልካ ስለዘላ፡ ብኣካል 
ወይ ብሕጋዊ ወኪል ን17/1/23 ኣብ ቤ/ፍ 
ቅረብ። እንተዘይቀሪብካ፡ ጉዳይ ኣብዘየለኻሉ 
ክርአ ምዃኑ ነፍልጥ።

ኮማዊ ቤት-ፍርዲ ቲራቮሎ

በይሉል ኪዳነ ክፍለማርያም፡ ብወኪል ሓዳስ 
ኣርኣያ ክፍለማርያም ኣቢላ፡ ወላዲየይ 
ኢንጂነር ኪዳነ ክፍለማርያም ስለዝተሰወአ፡ 
ኣነ ምስ 1 ሓወይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን 18/1/23 ኣብ ቤ/ፍ ይቕረብ።

ወ/ሮ ትርሓስ ወልዱ ንጉሰ፡ ኣደይ ስላስ 
ተወልደመድህን ኣብርሃ ስለዝዓረፈት፡ ኣነ 
ጥራይ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን16/1/23 
ኣብ ቤ/ፍ ይቕረብ። 

ኮማዊ ቤት-ፍርዲ ሕምብርቲ

ኣቶ ሃይለ ተስፋሚካኤል እንግዳ፡ ወለድና 
ኣቶ ተስፋሚካኤል እንግዳ ትንሱእን 
ወ/ሮ ለተብርሃን ተወልደ ወልደጽዮንን 
ስለዝዓረፉ፡ ኣብ ዝንቀሳቐስ ይኹን 
ዘይንቀሳቐስ ንብረቶም  ኣነ ምስ 1ሓፍተይ 
ወረስቲ ምዃንና ይረጋገጸልና ስለዝበለ፣ 
ዝቃወም እንተሎ ን7/1/23 ኣብ ቤ/ፍ 
ይቕረብ።

ኮማዊ ቤት-ፍርዲ ቁሸት

ኣቶ ኣብርሃ ተኽለማርያም ገብረኣምላኽ፡ 
ኣቦሓጎይ ኣቶ ከፈለ ሚኪኤል ስለዝዓረፈ፡ 
6 መወትቲ ደቁን 5 ተተካእቲ ደቆምን 
ወረስቲ ምዃኖም ይረጋገጸልና ስለዝበሉ፣ 
ዝቃወም እንተሎ፡ ን5/1/23 ኣብ ቤ/ፍ 
ይቕረብ።

ኣቶ ኣብርሃ ተኽለማርያም ገብረኣምላኽ፡ 
ኣኮይ ገብሩ ከፈለ ሚኪኤል ስለዝዓረፈ፡ 6 
መወትቲ ኣሕዋቱን 5 ተተካእቲ ደቆምን 
ወረስቲ ምዃኖም ይረጋገጸልና ስለዝበሉ፣ 
ዝቃወም እንተሎ፡ ን5/1/23 ኣብ ቤ/ፍ 
ይቕረብ።

ኮማዊ ቤት-ፍርዲ ዓዲ ንኣምን

ከሳሲት ወ/ሮ ሰናይት ፍስሓጼን 
ሓይልኪኤል፡ ተኸሳሲ ኣቶ ተስፋጼን 
ኪሮስ ሃይለስላሴ ናይ ሓዳር ክሲ ቀሪቡልካ 
ስለዘሎ፡ ን6/1/23 ኣብ ቤ/ፍ ይቕረብ።

ቤት-ፍርዲ ዞባ ደቡብ 
መንደፈራ

ስመይ ወሃብ ሕሸን ዑመረዲን ምባል 
ተሪፉ፡ ዓብደልወሃብ ሕሸን ዑመረዲን 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን12/1/23 ኣብ ቤ/ፍ ይቕረብ።

ኮማዊ ቤት-ፍርዲ መንደፈራ

ወ/ት ሳባ ቃላኣብ ገብረእየሱስ፡ ወላዲተይ 
እሙና ደብረጽዮን ዲናይ ስለዝዓረፈት፡ 
ኣነ ምስ 4 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን 16/1/23 ኣብ ቤ/ፍ ይቕረብ። 

ከሳሲት ወ/ሮ ዊንታ ገብረገርግሽ 
ተስፋሚካኤል፡ ወኪል ኣቶ ገብረገርግሽ 
ተስፋሚካኤል፡ ተኸሳሲ ኣቶ ፊሊሞን 
ተኽለወይኒ ወልደሚካኤል ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን13/1/23 ኣብ ቤ/ፍ ቅረብ። 
እንተዘይቀሪብካ፡ ጉዳይ ኣብዘየለኻሉ ክርአ 
ምዃኑ ነፍልጥ።

ኮማዊ ቤት-ፍርዲ ማይ ምጭ

ወ/ሮ ጉዖይ ኪዳነ ባህረ፡ በዓል-ቤተይ 
ተኽሊት ዕቑበ ኪዳነ ስለዝተሰወአ፡ ኣነ ምስ 
8 ደቀይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን1/1/23 
ኣብ ቤ/ፍ ይቕረብ።

ቤት-ፍርዲ ዞባ ደቡብ 
ደቀምሓረ

ስመይ ሮዳስ ተስፋገርግሽ ወልደማርያም 
ምባል ተሪፉ፡ ሮዳስ ገብረገዮርጊስ 
ወልደማርያም ተባሂሉ ይተኣረመለይ 
ስለዝበለት፣ ዝቃወም እንተሎ፡ ን16/1/23 
ኣብ ቤ/ፍ ይቕረብ። 

ቤት-ፍርዲ ዞባ ደቡብ 
ዓዲ ዃላ

ስመይ ሚኪኤለ ተስፋማርያም 
ገብረእግዚኣብሄር ምባል ተሪፉ፡ ዓወት 
ተስፋማርያም ገብረእግዚኣብሄር 
ተባሂሉ ይተኣረመለይ ስለዝበለ፣ 
ዝቃወም እንተሎ፡ ን13/1/23 ኣብ 
2ይ መጋባእያ ይቕረብ።

ኮማዊ ቤት-ፍርዲ 
ኰዓቲት 

ከሳሲት ወ/ሮ ጸጋ ገብረሂወት ኣበራ፡ 
ተኸሳሲ ኣቶ ሮቤል ተኽሎም በየነ 
ናይ ገንዘብ ዕዳ ክሲ ቀሪቡልካ 
ስለዘሎ፡ ን25/1/23 ብኣካል ወይ 
ብሕጋዊ ወኪል ኣብ ቤ/ት ፍርዲ 
ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ቤት-ፍርዲ ዞ/ባ/ቀ/ባሕሪ 
ባጽዕ

ኦሽን ዛን ሻን ምባል ተሪፉ፡ 
ዝሃንግማንይ ዛን ሻን ተባሂሉ 
ይተኣረመለይ ስለዝበለ፣ ዝቃወም 
እንተሎ፡ ን29/12/23 ኣብ ቤ/ፍ 
ይቕረብ።

ኮማዊ ቤት-ፍርዲ ባጽዕ 
ከባቢ 02

ወ/ሮ ምላሹ ኣብርሃ ተስፋዮውሃንስ፡ 
በዓል-ቤተይ ኣቶ ተኸስተ ገብረስላሴ 
ኪዳነ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 
5 ደቅና ድማ ወረስቲ ምዃኖም 
ይረጋገጸሎም ስለዝበለት፣ ዝቃወም 
እንተሎ ን27/12/23 ኣብ ቤ/ፍ 
ይቕረብ።

ሓራጅ

ኣብ መንጎ ብፍ/በ/መሰል ኣቶ ተመስገን ገብረኪዳን+1ብፍ/በ/ዕዳ ኣቶ ክብርኣብ 
ወልደኣብ ዝነበረ ናይ ገንዘብ ክርክር፡ ኣብ ላዕለዋይ ቤት ፍርዲ ብቁ/መዝ 031/20 
ብዕለት 07/07/2021 ብዝተዋህበ ትእዛዝ መሰረት፡ እዚ ኣብ ዓዲ ቀ ዝርከብ 
ህንጻ ብስም ኣቶ ተመስገን ገብረኪዳን ዝተመዝገበ ዘይንቀሳቐስ ንብረት ብሓራጅ 
ተሸይጡ መኽፈሊ ዕዳ ክኽውን ቤት ፍርዲ ኣዚዙ። በዚ መሰረት፡ ኣብ’ቲ ገዛ ኣብ 
ዓዲ (ቀ) ቁ.2 ኣብ ፕሎት 135 ፓርሰል ዲ ኣብ 250 ት.ሜ ዝተደኮነ፡ ቁ.3 ኣብ 
ፕሎት 135 ኤፍ ኣብ 123,75 ት.ሜ ዝተደኮነ፡ እዚ ክልተ ገዛ ኣብ ክልተ ክምቀል 
ዘይክእል መበገሲ ዋጋ 1,501,875,68 (ሓደ ሚልዮንን ሓሙሽተ ሚእቲን ሓደን 
ሽሕን፡ ሸሞንተ ሚእትን ሰብዓን ሓሙሽተን 68% ) ናቕፋ ምዃኑ እዩ።
ስለዚ ኣብቲ ዝግበር ሓራጅ ክሳተፍ ዝደሊ 1/4 ናይ ዝተዋህበ ግምት ብኣካል ወይ 
ሕጋዊ ወኪሉ ብስሙ ዝተመገበ ናይ ባንክ ቡክ ወይ ድማ ብስም ፈ/ፍርዲ ሲፒኦ 
(C.P.O)  ኣስሪሑ ብምቕራብ ክወዳደር ይኽእል። ተወዳደርቲ ቅድሚ ዕለት 
ጨረታ 5 ናይ ስራሕ መዓልታት ዘሎ፡ ክበጽሖ ዝደሊ መጠን ገንዘብ ብቝጽርን 
ብኣሃዝን ኣብ ፖስታ ዓሺጉ ኣብ ላ/ቤ/ፍርዲ ቤ/ጽ/ዋ/ፈ/ፍርዲ ቁ/62 ዘሎ ሳንዱቕ 
ጨረታ የእቱ። ሓበሬታ ዝደሊ ኣብ ቁ/08 ቀሪቡ ይወከስ። ዝቃወም እንተሎ፡ ካብ 
ዝምልከቶ ቤት ፍርዲ መአገዲ እንተዘይ ኣምጺኡ ሓራጅ ኣየቋርጽን።

ዕለት ሓራጅ፡ 27/1/23
ሰዓት ሓራጅ፡ 3፡00- 4፡00 ድ/ቀ

ቦታ ሓራጅ፡ ላዕለዋይ ቤት ፍርዲ ቁ/27
ቤ/ጽ/ዋ/ፈ/ፍርዲ

ብስመይ ግደይ ገብረሚካኤል መሃንዘል ዝተመዝገበ ገዛ ኣብ ዞባ ማእከል ን/ዞባ ዕዳጋ 
ሓሙስ ከባቢ እምባጋልያኖ ፕሎት 26 ፓርሰል ‘’C’’ ዚፕ ኮድ 1A111 ጎደና 111-
1 ቁ.ገዛ 4 ዝርከብ መለለይ ንብረት ASD00016622 ኣብ ቤ/ጽ ካዳስተር ምስክር 
ምዝገባ ዋንነት ዘይንቀሳቐስ ንብረት ብቁ.ንብረት 1BRASM016357/1 ብዕለት 
04/05/2021 ተመዝጊቡ ዋንነቱ ዝተረጋገጸለይ፡ ንወ/ሮ ኣለም ተኽለማርያም 
ኣድጎይ ስለዝሸጥኩላ’ሞ ናብ ስም ዓዳጊት ከመሓላልፍ ስለዝደለኹ፡ ዝቃወም 
እንተሎ ኣብ ውሽጢ 30 መዓልቲ ካብ ዝምልከቶ ቤት ፍርዲ ሕጋዊ ናይ መአገዲ 
ትእዛዝ ንቤ/ጽ ፓብሊክ ኖታሪን ንቤ/ጽ ካዳስተርን የቕርብ።

ግደይ ገብረሚካኤል መሃንዘል

ሓበሬታ

ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ. ንምፍላጥ 
ናብ ሃገርዊ ማሕበር ብድሆ ኤርትራ 
ኣገልግሎት ምኽሪ ብተሌፎን ደውሉ።

ሰዓታት ስራሕ ካብ ሰኑይ ክሳብ ዓርቢ ንግሆ 
8፣00-12፣00 ቅ.ቀትሪ ምሸት ድማ ካብ 2፣00 – 6፣00 ድ.ቀትሪ 
ብቁ. ስልኪ 110179 ደውሉ።

ቁ.ሳ.ፖስጣ 5537፣ E-Mail; bidhonational@gmail.com

ስቕታ ጎዳኢ እዩ ደውሉ ብዛዕባ ኤች.ኣይ.ቪ ብግልጺ ንዘራረብ!!!  



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
20 ታሕሳስ 2022 - ገጽ 7 መበል 32 ዓመት ቁ.95

ሻምፕዮን ቅድድም ብሽክለታ ተዛዚሙሻምፕዮን ቅድድም ብሽክለታ ዞባ ማእከል፡ 
ብሰንበት 18 ታሕሳስ ከምዝተዛዘመ ህዝባዊ 
ርክባት ናይ’ቲ ፈደረሽን ሓቢሩ። 

 ኣብታ መዓልቲ ፈለማ ውድድሮም 
ዘካየዱ ጁንየር ደቂ-ተባዕትዮ ኮይኖም፡ ክልተ 
ኢንተርሚደይት ዝነበሮ 108.9 ኪሎ ሜተር 
ሸፊኖም። ተቐዳደምቲ - ሳሚኤል ገብሪት፡ 
ሜሮን ምስግና፡ ሮቤል ግርማይ ሰለስቲኦም 
ካብ ደንደን ነታ ቀዳመይቲ ነጥብን ግዜን 
እተኽስብ ኢንተርሚደይት ክዕወቱላ እንከለዉ፡ 
ነታ ዝሰዓበት ድማ፡ ሂኖስ ሳምሶም - ሰምበል፡ 
ናትናኤል ተስፋሚካኤል ብውልቂ፡ ናትናኤል 
ተኽለሃይማኖት - መደበር ከሲቦምላ። 
  ኣብ መዛዘሚ ከኣ፡ ሳሚኤል ገብሪት ኣብ 

ሰዓት ብገምጋም 42.1 ኪሎ ሜተር እናተሓንበበ 

ስፖርታዊ ውድድር ትካላት መንግስቲ ይቕጽል
ውድድር ኵዕሶ እግሪ ትካላት መንግስቲ፡ ዝሓለፈ ቀዳም ብሰለስተ ግጥማት ቀጺሉ ውዒሉ።
  ኣብታ መዓልቲ ፈለማ ህግደፍን ሚኒስትሪ ዜናን እየን ተፋሊመን። ጸወታ እዘን ጋንታታት ብናይ 1ብ1 ውጽኢት ክዛዘም እንከሎ፡ ኣንስ 

ኑረዲን - ንህግደፍ፡ ሙሴ ገብረእግዚኣቢሄር - ንዜና፡ ሸቶ ዘመዝገቡ እዮም።
  ስዒበን ዝተፋለማ ድማ፡ ባድመን ኮሚሽን ስፖርትን ነይረን። ባድመ፡ ሽሕ’ኳ፡ ቅድሚ ዕረፍቲ ብመንገዲ ተመስገን ዘርኣይ ቀዲማ ሸቶ 

እንተኣመዝገበት፡ ኮምሽን ስፖርት ድሕሪ ዕረፍቲ ካብ - ኣቤል ተስፋማርያም፡ ኣልኣዛር ገብረክርስቶስን ሳምሶም ሺናሽን ሰለስተ ሸቶታት 
ብምምዝጋባ 3ብ1 ተዓዊታ። 
  ግጥም ሚኒስትሪ ፋይናንስን ሚኒስትሪ ዕዮን እውን ኣካል እዛ መዓልቲ እዩ ነይሩ። ብዓወት ሚ/ፋይናንስ ከኣ 4ብ1 ተዛዚሙ። ሸቶታት ሚ/

ፋይናንስ - ዮናታን ተኽሊት፡ ኣምባሳጀር ሃብተማርያም፡ ጽጋብ ዳኘውን መብራህቶም ተስፉን ከመዝግቡወን እንከለዉ፡ ዩኤስ ዳዊት ከኣ፡ ካብ 
ስዕረት ዘየናገፈት ሸቶ ናይ ሚ/ዕዮ ዘመዝገበ እዩ።

ክዕወት እንከሎ፡ ዳኒኤል ርእሶም - ደቡብ፡ 
ቴድሮስ ዳኒኤል - ኣስቤኮ፡ ህያብ ሃብቶም 
- ኤሪተል፡ ናትናኤል ተኽለሃይማኖት፡ 
ኤርሚያስ ዑቕባይ - ኤሪተል፡ ሮቤል 
መሓሪ - ኣስቤኮ፡ ሮቤል ግርማይን ሮቤል 
ዳዊትን ሰምበል፡ ሳይሞን ሚካኤል - 
ኤሪተል ክሳብ 10ይ ኣትዮም። 
  ብውህሉል ነጥቢ - ሳሚኤል 

ገብሪት 23 ነጥቢ፡ ህያብ ሃብቶም 14 
ነጥቢ፡ ቴድሮስ ዳኒኤል ብ13 ክዕወቱ 
እንከለዉ፡ ብተኸታታሊ 1500 ናቕፋን 
ወርቂ መዳልያን፡ 1000 ናቕፋን 
ብሩር መዳልያን፡ 500 ናቕፋን ነሓስ 
መዳልያን ተሸሊሞም። ኣብ ናይ ውልቂ 
ግዜ ውድድር ድማ፡ ሳይሞን ሚካኤል 
ዋንጫ፡ ሲራክ ምስጉን ጋንታ ኣስመራ 
ብሩር መዳልያ፡ ሮቤል መሓሪ ነሓስ 
መዳልያ ኣንጠልጢሎም።
  ብሓፈሻ ብውህሉል ግዜ - ሳሚኤል 

3500 ናቕፋ፡ ዋንጫ፡ ወርቂ መዳልያን 
ማልያን ክሽለም ከሎ፡ ሴም ምሕረትኣብ 

- ዋርሳይ 2500 ናቕፋን ብሩር መዳልያን 
ሴም ርእሶም 1500 ናቕፋን ነሓስ መዳልያን 
ዓቲሮም። ብጋንታ ከኣ፡ ኤሪተል ብ17ሰዓት 
39 ደቒቕን 09 ካልኢትን ሻምፕዮን 2022 
ኮይና።
 ኣካል እዛ መዓልቲ ዝነበራ ተቐዳደምቲ 

ደቂ ኣንስትዮ፡ ምስ ዓበይቲ ደቂ ተባዕትዮ 
ብምብጋስ እየን 99.3 ኪሎ ሜትር ሸፊነን። 
ቅሳነት ወልደሚካኤል፡ ኣድያም ዳዊትን ፌቨን 
ሃይለን ዕዉታት ቀዳመይቲ ኢንተርሚደይት 
ክኾና እንከለዋ፡ ኣብ ዝሰዓበት ቅጽበታዊ 
ውድድር ከኣ፡ ኣድያም፡ ፌቨን፡ ቅሳነት ቦታ 

ብምቅይያር ደጊመን ተዓዊተን።
  ኣብ ምዝዛም ኣብ ዝነበረ ሓያል ቅጽበታዊ 

ውድድር ድማ፡ ኣድያም ዳዊት ኣብ ሰዓት 
ብገምጋም 31.7 ኪሎ ሜትር እናተሓንበበት 
ብ03 ሰዓት 06 ደቒቕን 55 ካልኢትን ቀዲማ 
ሕንጻጽ ረጊጻ። ስዒበን ቅሳነት ወልደሚካኤል 
- ሰራይር ሳዋ፡ ዮርዳኖስ ርእሶም - ደንደን፡ 
ኤልዳና በረኸት - ደንደን፡ ፌቨን ሃይለ ዓራግ፡ 
ብርኽቲ ፍስሃየ - ዓራግ፡ ሮዚና ብርሃነ - ዓራግ፡ 
ዲቮራ ዳንኤል - ደንደን፡ ሚዛን ሃብተስላሰ - 
ደቡብ፡ ዊንታ የማነ - ደቡብ ክሳብ 10ይ ናይ 
መድረኽ ዓወት ኣመዝጊበን። 
 ኣብታ ዕለት ብዘመዝገብኦ ውህሉል 

ነጥቢ - ኣድያም፡ ቅሳነትን ፌቨንን ተዓዊተን። 
ንዝኽሪ እተን ዝሓለፈ ዓመት ብሓደጋ 
ማኪና ካብዛ ዓለም ብሞት ዝተፈለያ 
ከዋኽብቲ ተቐዳደምቲ - ደሴት ኪዳነን 
ቤትኤል ፍጹምብርሃንን ዝተዳለወን፡ ብኣቶ 
ፍሬዘር ዝተወፈየን ብስእሊ ዝወቀበ ታርጌታን 
መዳልያን ድማ ተቐቢለን። 
 ብዘይካ’ዚ፡ ብውህሉል ነጥቢ ኣድያም፡ 

ቅሳነት፡ ዮርዳኖስ ተመራሪሐን 1500፡ 
1000 ከምኡ’ውን 500 ናቕፋ ተሸሊመን። 
ብውህሉል ግዜ ከኣ - ኣድያም ዳዊት ብ05 
ሰዓት 56 ደቒቕን 26 ካልኢትን ሻምፕዮን 
ብምዃን 2500 ናቕፋ፡ ዋንጫ፡ ወርቂ 
መዳልያን ማልያን ተሸሊማ። ካልአይትን 
ሳልሰይትን ዝወጻ ቅሳነትን ዮርዳኖስን ከኣ፡ 
2000ን 1500ን ናቕፋ ከምኡ’ውን ብሩርን 
ነሓስን መዳልያ ኣንጠልጢለን። ብተወሳኺ፡ 
ኣድያም፡ ብርኽቲን ፌቨንን - ኣብ ናይ 
ውልቂ ናይ ግዜ ውድድር ዕዉታት 
ነይረን። ብጋንታ ድማ፡ ዓራግ ሻምፕዮን 

ኮይና። 
 ኣብቶም 168.3 ኪሎ ሜትር ዝሸፈኑ 

ዓበይቲ ተቐዳደምቲ - ኢሰይያስ ፍስሃየ፡ 

ሳይሞን ንጉሰ፡ ፋኑኤል ሓይልኣብ ሰለስቲኦም 
ብውልቂ ዝወዳደሩ ንዓባይ ጉጅለ ብነዊሕ 
ፈልዮም ነታ ቀዳመይቲ ኢንተርሚደይት 
ተዓዊቶምላ። ኣብ ዝሰዓበት ኢንተርሚደይት 
ድማ - ናሆም መኮነን፡ ሚልክያስ ቅዱስን 
ኢሰይያስ ፍስሃየን ከሲቦም።
 ኣብ ምዝዛም ድማ፡ ተቐዳደምቲ ሚልክያስ 

ማእከለ - ኣስቤኮ፡ ሜሮን ተሾመ ብውልቂ፡ 
ኣኽሊሉ ገብረሂወት - ሰምበል፡ ኣሌክሳንደር 
ኢሳቕ - ኤሪተል፡ ዩኤል ኣስመሮም - ደንደን፡ 
ዳንኤል ጊላይ ብውልቂ፡ሚካኤል ሃብቶም 
- ሰምበል፡ ሚልክያስ ቅዱስ - ኣስቤኮ፡ 
ያፌት ሙልጌታን ኤቨን የማነን - ኤሪተል  
ተመራሪሖም ኣትዮም። 

 በዚ መሰረት፡ ብውህሉል ነጥቢ - 
ሜሮን ተሾመ፡ ሚልክያስ ማእከለን ዩኤል 
ኣስመሮምን ብተኸታታሊ ብምዕዋት፦  
2000፡ 1500ን 1000ን ናቕፋ ከምኡ’ውን 
መዳልያ ተሸሊሞም። ኣብ ናይ ውልቂ ናይ 

ግዜ ውድድር ከኣ - ሜሮን ተሾመ፡ ኖቤል 
ሚካኤል - ኤሪተል ከምኡ’ውን ያፌት 
ሙልጌታ ዋንጫን መዳልያን ተቐቢሎም።
  ብዘይካ’ዚ፡ ብውህሉል ግዜ ሜሮን ብ07 

ሰዓት 15 ደቒቕን 18 ካልኢትን ክዕወት 
ከሎ - 5000 ናቕፋ፡ ዋንጫ፡ ወርቂ መዳልያን 
ዓመት ምሉእ ኣብ ዝባኑ ዝለብሳ ማልያን 
ተሸሊሙ። ሚልክያስ ማእከለን ኣኽሊሉ 
ገብረሂወትን ድማ ካልኣይን ሳልሳይ ብምዃን 
ብተኸታታሊ ዕዉታት 3000ን 2000ን 
ናቕፋ ከምኡ’ውን ብሩርን ነሓስን መዳልያ 
ኮይኖም። ኣስቤኮ ከኣ ብ21 ሰዓት 47 ደቒቕን 
14 ካልኢትን ሻምፕዮን ዞባ ማእከል 2022 
ኮይና።

ኣርጀንቲና፡ ዕብላለ ኤውሮጳውያን ገቲኣ
መሲ፡ ኣቓልቦ ማዕከናት ዜና ይስሕብ

ፊፋ፡ ዋንጫ ዓለም 2022 ኣብ ቀጠር ክሰናዳእ 
ኣብ 2010 ወግዓዊ ድሕሪ ምግባሩ፡ ካብቲ ግዜ 
ጀሚሩ ንልዕሊ ሓደ ዕቚድ፡ “ቀጠር፡ ንንቡር 
ሰሌዳ ዋንጫ ዓለም ካብ ወርሓት ሰነን ሓምለን 
ናብ ሕዳርን ታሓሳስን ኣመዛቢላቶ፥ “ቀጠር፡ 
መሰል ሰራሕተኛታት ትግህስ ኣላ” - ኣብ 
ኣጋ ምጅማር እቲ ውድድር ከኣ፡ “ቀጠር 
መሰል ሓደ ጾታን መስተን ከተፍቅድ ኣለዋ” 
ዝብልን ካልእን ክስታት ዛዕባ ክኽውን ተሰሚዑ 
እዩ። ውድድር ፈሊሙ “ዓወት ስዑዲ-ዓረብ 
ኣብ ልዕሊ ኣርጀንቲና” ዝርከቦም ኣገረምቲ 
ውጽኢታት ምስ ተኸስተ ብመጠኑ ዝዘሓለ 
እቲ ክስታት፡ ዝሓለፉ መዓልታት ብፍላይ 
ኣብ መዛዘሚ ዕለት ግና፡ በታ “መሲ የልዕላዶ 
ይኸውን?” ትብል ኣርባዕተ ፊደላት ጥራይ 
ዝሓቘፈት ሕቶ ምሉእ ብምሉእ ተረስዐ። 
ኣርጀንቲና፡ ብፍጹም ቅላዕ ኣብ ልዕሊ ፈረንሳ 
ድሕሪ ምዕዋታ ድማ፡ ኵሉ ዛዕባታት - “መሲ፡ 
መሲ፡ መሲ . . .” ኮነ።
 ኣርጀንቲናን ፈረንሳን፡ ናብዛ ናይ ፍጻመ 

ጸወታ ዝተፈላለየ ጥሙሕ ሒዘን እየን ኣትየን። 
ጥሙሕ እታ ኣብ 1986 ብመሪሕነት ማራዶና 
ነዛ ተባሃጊት ጽዋእ ዝዓተረት - ኣርጀንቲና፡ 
ን36 ዓመታት ዝቐጸለ ጽምኢ ንምጥላል 
ክኸውን እንከሎ፡ ፈረንሳ ከኣ፡ ብተኸታታሊ 

ንካልኣይ ግዜኣ ሻምፕዮን ዓለም ብምዃን ምስ 
ኢጣልያን ብራዚልን ክትመዓራረ እዩ ነይሩ 
ዊንታኣ።
  ብመንጽር ወሰንቲ ተጻወትተን ማለት - 

ሊዮነል መሲን ከይላን ምባፐን ክርአ እንከሎ 
ከኣ፡ መሲ፡ ነዛ ምስ ማራዶና ኰነ ምስ ፔለ 
ንኸይነጻጸር ዓንቂጻቶ ዝነበረት ጽዋእ ንምዕታር፡ 
ምባፐ ከኣ “ኣብ ቀዳሞት ክልተ ናይ ዋንጫ 
ሱታፌኡ ኣከታቲሉ ጽዋእ ዘልዓለ ካልኣይ 
ተጻዋታይ” ዝብል ክብሪ ንኽጐናጸፍ ልዑል 
ሃረርታ ሒዞም እዮም ኣትዮም። ብራዚላዊ ፔለ 
እዩ፡ ኣብተን ቀዳሞት ክልተ ሱታፌኡ - ናይ 
1958ን 1962ን ዋንጫ ብምዕታር ነዚ ክብረ-
ወሰን ሒዝዎ ዘሎ። 
  እዝን ካልእን ህንጥዩነታት ሒዙ ዝፈለመ 

እዚ ጸወታ - “ኣብ ታሪኽ ዋንጫ ዓለም እቲ 
ዝበለጸ ናይ ፍጻመ ጸወታ” ተሰምዩ ብመንገዲ 
ፍጹም ቅላዕ ብዓወት ኣርጀንቲና ተዛዚሙ። 
ቅድሚ ፍጹም ቅላዕ ግና፡ ንተዓዛቢ ዝሰሓበን 
ንደገፍቲ ዘንጠልጠለን ሓያል ግጥም - ን120 
ደቓይቕ ኣካይደን እየን። ኣርጀንቲና፡ ዋላ’ኳ 
ኣብ ምዱብ ግዜ  ቀዲማ ብመንገዲ - መሲን 
ዲ ማሪያን ክልተ ሸቶታት እንተኣመዝገበት፡ 
ፈረንሳ፡ በቲ መግትኢ ክትረኽበሉ ኣሸጋሪ ዝኾነ 
ኣጥቃዓያ - ከይላን ምባፐ ክልተ ሸቶታት 

ብምቑጻራ ግና፡ ናብ ተወሳኺ 30 ደቓይቕ  
እየን ኣምሪሐን። ኣብኡ’ውን፡ መሲ፡ ቀዲሙ 
ንኣርጀንቲና ናብ መሪሕነት ክመልሳ ከሎ፡ ኣብ 
ፒኤስጂ መላፍንቱ ዝኾነ - ምባፐ ከኣ፡ ደጊሙ 
ንሃገሩ ኣመዓራረያ። ናብቲ ኣርጀንቲናውያን 
ክዕወቱሉ ዝለዓለ ግምት ዝተዋህቦ ፍጹም 
ቅላዕ ኣብ ዘምረሓሉ ግና፡ ኣርጀንቲና፡ 4ብ2 
ብምዕዋት - ናይ 36 ዓመታት ጽምኣ ኣጥሊላ። 
ብሓፈሻ ድማ፡ ኣብ ታሪኻ ሳልሰይቲ ጽዋእ 
ኣልዒላ።
 ኣርጀንቲና፡ ኣብ 1930፡ 1990 ከምኡ’ውን 

2014 ኣብ ፍጻመ በጺሓ እያ። ብፍላይ፡ 
ኣብቲ ብራዚል ዘአንገደቶን መሲ ብሉጽ 
ተጻዋታይ ዝተሰመየሉን ናይ 2014 ዋንጫ 
ዓለም፡ ብኤውሮጳዊት ሃገር ጀርመን ተረቲዓ 
ምንባራ ይዝከር። ሰንበት ምሸት ግና፡ መሲ፡ 
ንካልኣይ ግዜ ኣርጀንቲና ከኣ ንሳልሳይ ግዜ 
(ኣብ 1990 ብጀርመን እያ ተሳዒራ ነይራ) 
ብኤውሮጳዊት ሃገር ንኸይንብርከኹ ዝከኣሎም 
ገይሮም እዮም። ከም ውጽኢቱ፡ ድሕሪ እቲ 
ብራዚል ኣብ 2002 ምዕዋታ፡ ብተኸታታሊ 
ብኤውሮጳውያን ሃገራት ኢጣልያ - 2006፡ 
እስጳኛ - 2010፡ ጀርመን - 2014፡ ፈረንሳ - 
2018 ተባሒቱ ዝጸንሐ ዓርሞሽሽ ውድድር 
መግትኢ ገይራትሉ ኣላ።  

  መሲ ዝሓዞም ክብረ-ወሰናትመሲ ዝሓዞም ክብረ-ወሰናት

* ጉዳይ ምስላፍ፥ ብ25 ግጥማት ናይ 
ዋንጫ ዓለም ምስ ጀርመናዊ ሎዛር ማቲያስ 

ተመዓራርዩ ድሕሪ ምጽናሕ፡ በዛ መበል 26 
ናይ ጸወታኡ ዘካየደላ ምሸት ግና - “ናይ 
ኩሉ ግዜ ዝበዝሐ ግጥማት ዋንጫ ዓለም 
ዝተሰለፈ ተጻዋታይ” ኮይኑ ኣሎ። ካብዘን 
26 ግጥማት 19 ግጥማት ብምዕዋቱ ከኣ፡ ነቲ 
ምስ ሃገሩ ጀርመን 18 ግጥማት ዝተዓወተ 
- ክሎዘ ኣኸቲሉ “ዝበዝሐ ግዜ ዝተዓወተ” 
ኮይኑ ኣሎ። 
* ኣብ 2014 ብሉጽ ተጻዋታይ (ወርቃዊት 

ኵዕሶ) ተሰምዩ ዝነበረን ዝሓለፈ ሰንበት ምሸት 
ደጊሙ ዝተጸውዐን እዚ ወዲ 35 ዓመት 
ኣጥቃዓይ፡ “ናይ ፈለማ ተጻዋታይ ነዛ ኣብ 
1982 ክትዕደል ዝጀመረት ሽልማት ክልተ 
ግዜ ዝተዓወተላ” ኮይኑ።
* ናይ ፈለማ ተጻዋታይ - ኣብ ናይ ምድብ፡ 

ዙር 16፡ ርብዒ ፍጻመ፡ ፍርቂ ፍጻመን 
ፍጻመን ሓደ ዋንጫ ዓለም ሸቶ ዘመዝገበ 
ተጻዋታይ። 
* ኣብ ሓሙሽተ ዋንጫ 

ዓለም ንሸቶ ዝኾና 
ኰዓሳሱ ዝኸሸነ - ቀዳማይ 
ተጻዋታይ። ብሓፈሻ 
ከኣ፡ ኣብዘን ውድድራት 
ትሽዓተ ኰዓሳሱ 
ብምኽሻኑ፡ ድሕሪ እቲ 
10 ዝቐረበ - ፔለ ተሰሪዑ 
ኣሎ።  

* ኣብ 21 ሸቶታት ዋንጫ ዓለም ሃገሩ 
ብምውሳኡ (13 ኣመዝጊቡ ሸሞንተ ከሺኑ)፡ 
እቲ ዝበዝሐ ግዜ ዝተሳተፈ ዝብል ክብሪ 

ረኺቡ -  ምስናድ 
ታሪኽ ኣብ 1966 
ድሕሪ ምጅማሩ።
  መሲ፡ ሽሕ’ኳ 

ምስ ክለቡን ሃገሩን 
ዓበይቲ ክብርታት 
እንተተጐናጸፈ፡ ንሃገሩ 
ዋንጫ ዓለም ከምጽኣላ 
ብዘይምኽኣሉ ግና፡ 
ምስቲ ንኣርጀንቲናውያን 
ዋንጫ ዓለም 1986 

ዘዕተሮምን ልዑል ክብሪ ዝነበሮን - ዲያጎ 
ማራዶና ክስራዕ ኣይከኣለን ጸኒሑ። ሕጂ ግና፡ 
ዘማትእ ከምዘይኮነ ብሰፊሑ ይግለጽ ኣሎ። 
ብዘይካ’ዚ፡ ነቲ ንልዕሊ 15 ዓመታት “ሮናልዶ 
ዶ መሲ?” ዝብል ክትዕ’ውን መዛዘሚ 
ከምዝገበረሉ እምነት ብዙሓት ወገናት እዩ።
  እዚ ከምዚ’ሉ እንከሎ፡ ኣብዚ ጸወታ 

ሃትሪክ ዝሰርሐ - ምባፐ፡ ድሕሪ 1966 ናይ 
ፈለማ ተጻዋታይ ኣብ ፍጻመ ጸወታ ሃትሪክ 
ዝሰርሐ ኮይኑ። ነዚ ክብሪ ቀዲሙ ዝተላበሶ - 
እንግሊዛዊ ጆፍ ሁርስት እዩ። ምባፐ፡ ኣብዚ 
ውድድር ሸሞንተ ሸቶታት ብምምዝጋብ 
‘ወርቃዊ ጫማ’ ተሸሊሙ እዩ። ብዘይካ’ዚ፡ 
ሓላዊ ልዳት ኣርጀንቲና - ማርቲነዝ ዝበለጸ 
ሓላዊ ማዕጾ ክጽዋዕ እንከሎ፡ ወዲ 21 ዓመት 
ኣርጀንቲናዊ ኣከፋፋሊ - ኢንዞ ፈርናንደዝ፡ 
‘ብሉጽ መንእሰይ’ ተጻዋታይ ተባሂሉ።

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ዓሰብ

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

20 ታሕሳስ 2022 - ገጽ 8 መበል 32 ዓመት ቁ.95

20/12/2022

ቻይና - ኵነታት ኮቪድ-19 መስርሕ ምምሃርን ምስትምሃርን ይቕይርኣብ ቻይና ብዕብየታ ኣብ ቀዳማይ 
ደረጃ ከምእትስራዕ ዝንገረላ ከተማ 
ሻንሃይ፡ ኣብ ውሽጣ ዝርከባ ኵለን 
ኣብያተ-ትምህርቲ ንተማሃሮአን ብኦንላይን 
ክምህራ ከምዝኣዘዘት ተገሊጹ።
ምምሕዳር ናይታ ከተማ ነዚ ትእዛዝ’ዚ 

ዘመሓላለፈ፡ ለብዒ ኮሮና ቫይረስ 
ንምቁጽጻር ኣብ ከተማታት ናይ’ታ ሃገር 
ጸኒዖም ዝጸንሑ ተረርቲ ቀይዲታት ድሕሪ 
ምልዓሎም እቲ ቫይረስ ከምእንደገና 
ብልዑል ናህሪ ኣብ ዝላባዓሉ ዘሎ እዋን’ዩ። 
ብመሰረት ማዕከናት ዜና ቻይና፡ ኣብ 

ሻንሃይ ዝርከባ ናይ መባእታ፡ ማእከላይን 
ላዕለዋይን ደረጃ ኣብያተ-ትምህርቲ፡ ነቲ 
ትእዛዝ ብምኽባር ካብ ትማሊ ሰኑይ 

ላይበርያ - ፕረዚደንት ካብ መገሻ ኣብ ዝተመልሰሉ 
ህዝባዊ ተቓውሞ ተላዒሉ

ፕረዚደንት ላይበርያ ጆርጅ ዊያ፡ ን48 
መዓልታት ኣብ ወጻኢ ዝገበሮ ዑደት ዛዚሙ 
ናብ ሃገሩ ክምለስ ኣብ ዝተበገሰሉ እዋን፡ ኣብ 
ሞንሮቪያ - ርእሰ-ከተማ ናይ’ታ ሃገር ሓያል 
ህዝባዊ ተቓውሞ ከምዝተላዕለ ተገሊጹ።
ዝሓለፈ ቀዳመ-ሰንበት፡ ብክብሪ መነባብሮ 

ዘማረሩ ብኣሽሓት ዝቑጸሩ ነበርቲ ናይ’ታ 
ከተማ ኣብቲ ዝዓበየ ሃገራዊ ስታድዩም ድሕሪ 
ምትእኽኻብ፡ ኣንጻር’ቲ ፕረዚደንት ዝቐንዐ 
ተቓውሞ እናኣስምዑ ኣብ ጐደናታት እታ 
ከተማ ከምዝመረሹ ተሓቢሩ።
እቲ ተቓውሞ፡ ብተቓወምቲ ሰልፊታት ናይ’ታ 

ሃገር ከምዝተወደበ እውን እቲ ዝተዘርግሐ 

ጀሚረን ንመስርሕ ምምሃርን ምስትምሃርን 
ቀዪረንኦ ኣለዋ። 
ኣብታ ኣስታት 25 ሚልዮን ህዝቢ 

ሓበሬታ ወሲኹ ኣመልኪቱ።
ገለ ካብ’ቶም ተሳተፍቲ ናይቲ ተቓውሞ 

ንዝተፈላለያ ማዕከናት ዜና ዓለም ኣብ ዝሃቡዎ 
ሓበሬታ፡ ብሰንኪ ክብሪ መሰረታውያን ሃለኽቲ 
ነገራት ብሓፈሻ፡ ብፍላይ ድማ ብሰንኪ ናህሪ 
ዋጋታት መግቢ ኣዝዩ ጽንኩር መነባብሮ 
ኣብ ዘሕልፉሉ ዘለዉ እዋን፡ ፕረዚደንት 
ጆርጅ ዊያ ብገንዘብ ህዝቢ ንኣስታት ክልተ 
ወርሒ ዝኣክል ኣብ ወጻኢ ሃገራት ክሸራሸር 
ምምራጹ ምሒር ከምዘቖጥዖም ተዛሪቦም።
ውሩይ ኣፍሪቃዊ ተጻዋታይ ኵዕሶ-እግሪ 

ዝነበረን ኣብ 1995 ‘ብሉጽ ተጻዋታይ’ 

ተባሂሉ ሽልማት ባሎን ዲ’ኦር ዝዓተረን 
ጆርጅ ዊያ፡ ኣብ ሞሮኮ፡ ግብጺን ፈረንሳን 
ዘካየዶ ዑደት ዛዚሙ ዝሓለፈ ሰንበት’ዩ ናብ 
ሃገሩ ተመሊሱ።
ንሱ ኣብ ዑደቱ፡ ምስ ሃገራዊት ጋንታ 

ኣመሪካ ተሰሊፉ ኣብ ዋንጫ ዓለም 2022 
ዝተሳተፈ ወዱ ንምዕዛብ ክብል’ውን ኣብ 
ቀጠር ኣብቲ ዝኸበረ ሆቴል እናሓደረ 
ንብዙሕ መዓልታት ክጸንሕ ክኢሉ’ዩ።
እቲ ፕረዚደንት ኣብ ዑደቱ ዘባኸኖ 

ጸጋታት፡ ንኣሽሓት ጥሙያት ዜጋታት 
ላይበርያ ከዐንግል ይኽእል ከምዝነበረ ድማ፡ 
ተቓወምቲ ወገናት ናይ’ታ ሃገር ይገልጹ።
ብመሰረት ፕሮግራም መግቢ ዓለም፡ 

ኣስታት 64% ካብ ህዝቢ ላይበርያ ኣብ 
ትሕቲ መስመር ድኽነት’ዩ ዝነብር። ካብኡ 
ድማ እቲ 1.3 ሚልዮን ህዝቢ ኣብ ኣዝዩ 
ሕሱም ድኽነት ይነብር። 
ኣብ ዝመጽእ 2023 ፕረዚደንታዊ ምርጫ 

ከተካይድ መደብ ዘለዋ ላይበርያ፡ ሓንቲ 
ካብ’ተን ብድኽነተን ኣብ ቅድሚት ዝስራዓ 
ሃገራት ዓለም ምዃና ይንገረላ።

ታይላንድ - ልዕሊ 100 ባሕረኛታት 
ዝነበሩዋ መርከብ ጥሒላ

ልዕሊ 100 ባሕረኛታት ከምዝነበሩዋ ዝተነግረላ 
ናይ ውግእ መርከብ ታይላንድ፡ ዝሓለፈ ሰንበት 
ምሸት ኣብ ወሽመጥ ናይ’ታ ሃገር ብዘጋጠማ 
ሓያል ህቦብላ ድሕሪ ምግምጣላ፡ ነዊሕ 
ከይጸንሐት ከምዝጠሓለት ተገሊጹ።
ድሕሪ’ቲ ሓደጋ፡ 75 ካብ’ቶም ኣብ ውሽጣ 

ዝነበሩ ባሕረኛታት ብንኣሽቱ ጀላቡ ተሓጊዞም 
ክድሕኑ እንከለዉ፡ እቶም ዝተረፉ 31 
ባሕረኛታት ግን ደሃዮም ክርከብ ኣይከኣለን 
ዘሎ።
ኣሃዱታት ሓይሊ ባሕሪ ናይ’ታ ሃገር ድማ፡ 

ነቶም ጠፊኦም ዘለዉ ባሕረኛታት ንምርካብ 

ሎስኣንጀለስ፡ ብምኽንያት ተናበይቲ ጐደና ህጹጽ ናይ ሓደጋ እዋን ኣዊጃ
ቅድሚ ሓደ ሰሙን ሓዳስ ከንቲባ 

ከተማ ሎስኣንጀለስ (ሕ.መ.ኣመሪካ) 
ኰይና ዝተመርጸት ካረን ባስ፡ 
ብምኽንያት ኣብታ ከተማ ዝርከቡ 
ልዕሊ 40 ሽሕ ግዳም-ሓደር ህጹጽ ናይ 
ሓደጋ እዋን ከምዝኣወጀት ተፈሊጡ።
እቲ ኣመሓላሊፋቶ ዘላ ኣዋጅ፡ ነቲ 

ቅልውላው ንምፍታሕ ዝውሰድ 
ስጕምቲታት ኣብ ምቅልጣፍ ዝተወሰነ 
ስልጣን ክህባ ምዃኑ ድማ፡ ማዕከናት 
ዜና ናይ’ታ ሃገር ሓቢረን።
እታ ከንቲባ ዝሓለፈ ሰኑይ ስርሓ 

ብወግዒ ኣብ ዝጀመረትሉ እዋን ኣብ 
ዝሃበቶ ሓበሬታ፡ “ልዕሊ 40 ሽሕ ነበርቲ 

ክሳብ ትማሊ ሰኑይ ብመራኽብን ሄሊኮፕተራትን 
ዝተሰነየ ናይ ምድላይ ስርሒታት ከካይዱ 
ከምዝወዓሉ፡ ኣፈኛ ሰራዊት ናይ’ታ ሃገር 
ንቢ.ቢ.ሲ ኣብ ዝሃቦ ሓበሬታ ገሊጹ።
ኣብ ታሪኽ ሓይሊ-ባሕሪ ታይላንድ ከምዚ 

ዝበለ ኣሰቃቒ ሓደጋ ኣጋጢሙ ከምዘይፈልጥ 
ዝሓበረ እቲ ኣፈኛ፡ እቶም ጠፊኦም ዘለዉ 
ባሕረኛታት ብህይወት ክርከቡ ዘሎ ተኽእሎ 
ኣዝዩ ምህሙን ምዃኑ ኣረዲኡ።
እታ ኣብ ናይ ኮለላ ስራሕ ተዋፊራ ዝነበረት 

መርከብ፡ ካብ ደንደስ ባሕሪ 32 ኪሎ ሜተር 
ርሒቓ እንከላ ከባቢ ፍርቂ ለይቲ’ዩ እቲ ሓደጋ 
ኣጋጢሙዋ።

ዝነብረላ ከተማ ዝርከባ መዋእለ-ህጻናትን 
ማእከላት መናበዪ ህጻናትን እውን፡ ልክዕ 
ከም’ተን ካልኣት ኣብያተ-ትምህርቲ 

ተማሃሮአን ኣኣብ ገዛኦም ኰይኖም 
ዝምሃሩሉ ኣገባብ ክኽተላ መምርሒ 
ተዋሂቡወን ኣሎ።
ቻይና፡ ለብዒ ኮሮና-ቫይረስ ኣብ 

መወዳእታ 2019 ኣብ ከተማ ዉሃን 
ድሕሪ ምጅማሩ፡ ‘ዜሮ ኮቪድ’ ዝብል ተሪር 
ፖሊሲ ብምውጻእ፡ ኣብ ኵለን ከተማታታ 
ናይ ዕጽዋን መርመራን ስጕምቲታት 
ክትወስድ ምጽንሓ ይፍለጥ። 
ይዅን’ምበር፡ እታ ሃገር ነቶም ኣብ 

ባይታ ጸኒዖም ዝጸንሑ ተረርቲ ቀይዲታት 
ዝሓለፈ ሰሙን ከተፋዅሶም ድሕሪ 
ምጅማራ፡ እቲ ቫይረስ ከምእንደገና 
ብልዑል ናህሪ ይላባዕ ከምዘሎ’ዩ ዝግለጽ።

ኣብ ፈለማ ናይ’ዚ ዓመት’ዚ ንመጠን 
መልከፍቲ ኮቪድ-19 ናብ ከባቢ ባዶ 
ሚእታዊት ከተውርዶ ክኢላ ዝነበረት 
ቻይና፡ ኣብ ዝሓለፈ ዓርቢ ጥራይ 2,286 
ሓድሽ መልከፍቲ ከምዘመዝገበት ሓቢራ።
ዝመጽእ ወርሒ፡ ኣብ መንጎ ከተማታትን 

ገጠራትን ልዑል ምንቅስቓስ ናይ ህዝቢ 
ዝረኣየሉ ሓድሽ ዓመት ቻይና ምዃኑ 
ዘመልከቱ ሰብ-መዚ ጥዕና ናይ’ታ ሃገር፡ 
ብኡ ምኽንያት እቲ ለብዒ ኣብቲ 
1.4 ቢልዮን ዝግመት ህዝቢ ቻይና 
ብምስፍሕፋሕ ካብ ቁጽጽር ወጻኢ 
ከይከውን ዓቢ ስግኣት ከምዘሎ ገሊጾም።

ሎስኣንጀለስ ተናበይቲ ጐደና ክዀኑ 
ምርኣይ ፍጹም ዘይቅቡል ክውንነት 
እዩ። እዚ ሰብኣዊ ቅልውላው’ዚ 
መዓልታዊ ህይወት ሓሙሽተ 
ተናበይቲ ጐደና ይቐዝፍ ስለዘሎ፡ 
ንምፍትሑ ቅልጡፍ ተበግሶ ክንወስድ 
ኣለና፡” ክትብል ገሊጻ ነይራ። 
ቀንዲ ጠንቂ ናይቲ ኣብ ነበርቲ 

ሎስኣንጀለስ ተፈጢሩ ዘሎ ከቢድ 
ሰብኣዊ ቅልውላው፡ ኣብታ ከተማ 
ዘሎ ኣዝዩ ልዑል ክብሪ መነባብሮን 
ልዑል መጠን ግብሪ መንግስቲን 
ከምዝዀነ እዮም ክኢላታት 

ዝሕብሩ።
ኣባል ባይቶ ኣመሪካ ዝነበረት 
ካረን ባስ ከኣ ነቲ ቅልውላው 
ንምፍታሕ፡ ኣብ ዝሓጸረ ግዜ 
ኣባይቲ እናተኻረየት ነቶም 
ግዳም-ሓደር ግዚያዊ መዕቆቢ 
ከተዳልወሎም ክትጅምር ምዃና 
ቃል ኣትያ ኣላ።
ኣብ እዋን ለይቲ፡ ኣብ ሎስኣንጀለስ 
ብዓሰርተታት ኣሽሓት ዝቑጸሩ 
ግዳም-ሓደር ኣብ ጐደናታት 
ክድቅሱ ምርኣይ ልሙድ ምዃኑ 
ዘመልከቱ ተዓዘብቲ፡ እቲ ትርኢት 
ንበጻሕቲ ናይታ ከተማ ወትሩ 
ከምዘሰንብዶምን ከምዘህድሞምን 
የረድኡ።
ኣስታት 3.9 ሚልዮን ህዝቢ 
ዘለዋን ኣብ ኣመሪካ ብዕብየታ 
ንከተማ ኒውዮርክ ተኸቲላ 
ኣብ ካልኣይ ደረጃ እትስራዕን 
ሎስኣንጀለስ፡ ሓንቲ ካብ’ተን 
ዝሃብተማ ከተማታት ዓለምና 
ከምዝዀነት’ዩ ዝንገረላ።

ኣመሪካ - ገያሾ ዘሳፈረት ነፋሪት 
ኣብ ሰማይ ነውጺ ኣጋጢሙዋ

ኣብ ደሴት ሃዋይ - ሕ.መ.ኣመሪካ፡ ሓንቲ ኣብ 
በረራ ዝነበረት ነፋሪት ብዘጋጠማ ብርቱዕ ነውጺ 
ብዙሓት ካብ ተሳፈርታ ብኸቢድን ፈኲስን 
ከምዝቖሰሉ ተሓቢሩ።
እታ ንብረት መንገዲ-ኣየር ሃዋይ ዝዀነት 

‘ኣየርባስ-330’ ዝዓይነታ ነፋሪት፡ ዝሓለፈ ሰንበት 
278 ገያሾን 10 ናይ ባዕላ ሰራሕተኛታትን 
ኣሳፊራ ካብ ክፍለ-ሃገር ኣሪዞና ናብታ ደሴት 
ኣብ እተምርሓሉ ዝነበረት እዋን’ዩ እቲ ሓደጋ 
ኣጋጢሙዋ።
ብውሕዱ 36 ሰባት ከምዝቖሰሉን 11 ካብኣቶም 

ኣዝዮም ህሱያት ከምዝዀኑን ዝሓበሩ ሰብ-መዚ 
ናይ’ታ ደሴት፡ 20 ካብኣቶም ኣብ ሕክምና 
ተዓቚቦም ከምዘለዉ ኣረዲኦም።

እታ ነፋሪት ኣብ ሰማይ ነውጺ ከጋጥማ እንከሎ፡ 
ኣብ ከባቢኣ ብርቱዕ ነጐዳን በርቂን ከምዝነበረ ድማ 
ተፈሊጡ ኣሎ።
እታ ነፋሪት በቲ ዘጋጠማ ባህርያዊ ሓደጋ 

ከይተቓጸለት ወይ ወዲቓ ከይተሓምሸሸት፡ 
ኣብ ኣህጉራዊ መዓርፎ-ነፈርቲ ናይታ ደሴት 
ብሰላም ክትዓልብ ምኽኣላ ምስ ዕድል ዝቑጸር 
ምዃኑ ዝሓበረ መንገዲ-ኣየር ሃዋይ፡ ቅድሚ ናብ 
ኣገልግሎት ምምላሳ ዕቱብ መርመራ ክገብረላ 
ምዃኑ ኣፍሊጡ።
ካብ ገማግም ባሕሪ ኣመሪካ ኣስታት 3,200 ኪሎ 

ሜተር ርሒቓ ኣብ ሰላማዊ ውቅያኖስ እትርከብ 
ደሴት ሃዋይ፡ ሓንቲ ካብ’ተን 50 ክፍላተ-ሃገር 
ኣመሪካ እያ።

